
BIZKAIKO ALDIZKARI OFIZIALA BAO
2023, abenduak 07. Osteguna234. zk. 1. orr.

I. ATALA
BIZKAIKO LURRALDE HISTORIKOKO FORU ADMINISTRAZIOA

Bizkaiko Foru Aldundia

Ingurune Naturala eta Nekazaritza Sustatzeko Saila

Ingurune Naturala eta Nekazaritza Sustatzeko foru diputatuaren 5560/2023 
FORU AGINDUA, azaroaren 13koa. Honen bidez, «Europa Barneko Oinarriz-
ko Sarean (TEN-T), Korridore Atlantikoko elementuetarako eta nodoetarako 
sarbideetan (Bilbon eta Bizkaiko metropoli-eremuan) pilaketa eta kaltebe-
ratasuna murrizteko eraikuntza-proiektua: sarea saretzea, BI-637 eta A-8, 
MHS/E-70 eta BI-628 errepide-ertzen arteko loturaren bidez» (Lamiakoko ibai 
azpikoa eraikitzeko proiektua) proiektuaren ingurumen-inpaktuaren adieraz-
pena formulatzea ebazten da.

ERREF.: EIA-2206

1.	 Sarrera
2023ko uztailaren 28an, Bizkaiko Foru Aldundiko Lurralde Garapenerako Zuzenda-

ritza Nagusiak bidalitako ofizio bat jaso zen Natura Ingurune eta Nekazaritza Sailaren 
Erregistroan. Ofizio horretan, «Lamiakoko ibai azpikoa eraikitzeko proiektua»-ren ingu-
rumen-inpaktuaren adierazpena eskatzen zen. Proiektu horren sustatzailea Zuzendari-
tza Nagusi hori da, eta organo substantiboa Azpiegituretako eta Lurralde Garapenerako 
Foru Saila da, eta ingurumen organoa, berriz, Natura Inguruneko eta Nekazaritzako Foru 
Saila.

Euskal Autonomia Erkidegoko Ingurumen Administrazioari buruzko abenduaren 9ko 
10/2021 Legearen 76. artikuluan eta II.D Eranskinean (D6 Taldea, 6.a) ezarritakoaren 
arabera, ingurumen-inpaktuaren ebaluazio arrunta egin behar zaie legezko xedapen ho-
rretan jasotako garraio-azpiegituren proiektuei.

Ingurumen-inpaktuaren adierazpena (aurrerantzean, IIAd) egiteko eskaera-idazkia-
rekin batera, proiektuaren dokumentazio hau jaso da:

— �«Lamiakoko ibai azpikoa eraikitzeko proiektua»-ren dokumentazio teknikoa.
— �Ingurumen-inpaktuaren azterketa.
— �Kontsulten eta informazio publikoaren emaitzak.

2.	 Aurrekariak
2022ko abuztuaren 16an sartu zen orduko Iraunkortasuneko eta Ingurune Natura-

leko Foru Sailaren erregistroan, eta Azpiegituretarako eta Lurralde Garapenerako Foru 
Sailak bidali zuen «Europa Barneko Oinarrizko Sarean (TEN-T), Korridore Atlantikoko 
elementuetarako eta nodoetarako sarbideetan (Bilbon eta Bizkaiko metropoli-eremuan) 
pilaketa eta kalteberatasuna murrizteko eraikuntza-proiektua: sarea saretzea, BI-637 eta 
A-8, MHS/E-70 eta BI-628 errepideen arteko loturaren bidez (Lamiakoko ibai azpikoa 
eraikitzeko proiektua)» proiektuaren hasierako dokumentua, 2022ko abuztukoa, inguru-
men organo honi proiektuaren ingurumen-inpaktuaren azterketaren irismena zehazteko 
eskatzeko, Ingurumen Ebaluazioari buruzko abenduaren 9ko 21/2013 Legearen 34.2 
artikuluan aurreikusitakoaren arabera.

Bidalitako dokumentazioan akatsak antzeman direnez, Ingurumen Foru Zuzendaritza 
Nagusiak, 2022ko irailaren 12an, horiek zuzentzeko eskatu zion Lurralde Garapenerako 
Foru Zuzendaritza Nagusiari. Egun horretan bertan jaso zen eskatutako dokumentazioa. 
Bidalitako dokumentazioa eragindako administrazio publikoei eta interesdunei kontsul-
tak egiteko erabili zen, 21/2013 Legearen 34.3 artikuluan ezarritakoaren arabera.

Azaroaren 25eko 6928/2022 Foru Aginduaren bidez, «Lamiakoko ibai azpikoaren 
proiektua»-ren irismeneko dokumentua formulatzea ebatzi zen.

BIZKAIKO ALDIZKARI OFIZIALA BAO
2023, abenduak 07. Osteguna234. zk. 2. orr.

2023ko apirilaren 20ko 76 zenbakiko Bizkaiko Aldizkari Ofizialean argitaratuta, Azpie-
gituretarako eta Lurralde Garapenerako Foru Sailak sinatu zuen «Bizkaiko Foru Aldun-
diaren 2023ko apirilaren 18ko Erabakia, Europa Barneko Oinarrizko Sarean (TEN-T), 
Korridore Atlantikoko elementuetarako eta nodoetarako sarbideetan (Bilbon eta Bizkai-
ko metropoli-eremuan), bazterren artean BI-637 eta A-8, MHS/E-70 eta BI-628 lotura-
ren bidez sarea sartzean pilaketa eta kalteberatasuna murrizteko eraikuntza-proiektua 
behin-behinean onestekoa, eta errepideen sektoreko araudiaren ondorioetarako, jen-
daurreko informazioaren izapidea eta entzunaldia egitekoa, bai eta jendaurrean jartzeko 
izapidea eta ingurumen-inpaktuari buruzko azterlanaren kontsultak egitea ere».

2023ko uztailaren 28an, Lurralde Garapenerako Foru Zuzendaritza Nagusiak Inguru-
meneko Foru Zuzendaritza honi eskatu zion «Lamiakoko ibai azpikoa eraikitzeko proiek-
tua»-ren ingurumen-inpaktuaren adierazpena egin zezala, eta, horretarako, proiektuaren 
dokumentazioa, ingurumen-inpaktuaren azterketa eta kontsulten eta jendaurreko infor-
mazioaren emaitzak bidali ziren.

Administrazio-espedientearen hasierako azterketa teknikoa egin ondoren, Azpiegitu-
retarako eta Lurralde Garapenerako Zuzendaritza Nagusiari jakinarazi zitzaion irailaren 
26ko 4733/2023 Foru Agindua, «Lamiakoko ibai azpikoa eraikitzeko proiektua»-ren in-
gurumen-inpaktuaren adierazpena emateko epea eteten duena, espedientearen zenbait 
alderdi zuzendu behar direlako.

Ondoren, sustatzaileak dokumentazio gehigarria bidali zuen, eskatutakoa betetzeko. 
Natura Ingurune eta Nekazaritzako foru diputatuaren 5544/2023 Foru Aginduaren bidez, 
Lamiakoko ibai azpikoaren proiektuaren ingurumen-inpaktuaren adierazpena formula-
tzeko epearen zenbaketaren etetea kentzea ebatzi da.

Orain arte bildutako informazioa baliatuz, ingurumen-inpaktuaren adierazpena taxutu 
da.

3.	 Proiektuaren eta eragindako eremuaren ezaugarriak
3.1.	 Proiektuaren ezaugarriak

Proiektuaren helburua da zeharkako komunikazio berri bat egitea, itsasadarraren oz-
topo fisikoa gaindituko duena ahalmen handiko ardatz baten bidez; A-8 Europa Barneko 
sarea/Korridore atlantikoa eta Ballonti Ardatza sistemak eta Eskuinaldeko BI-637/Uribe 
Kosta metropoli-ertzeko sistema lotuko dituena, Arrontegi Irtenbidearekin auto-pilaketa 
arintzeko beste aukera bat izateko. Itsasadarraren bi ertzak lotzeko, proiektuan proposa-
tzen da itsasadarraren azpian lurpeko azpiegitura bat eraikitzea (ibai azpitik).

Sustatzailearen arabera, proiektuaren justifikazioa honako hauetan oinarritzen da: 
(1) sarearen defizita konpontzea, (2) dagoen pilaketa arintzea, (3) gehiegizko ibilbideak 
eta bidaia-denbora eta -ibilbideak murriztea, (4) istripu-tasa murriztea, (5) dagoen ingu-
rumen-inpaktua murriztea eta (6) sarean dagoen kalteberatasuna murriztea.

Aldez aurretik 0 aukera edo «jarduketarik eza» eta beste bi aukera aztertzen dira:
— �1. aukera: bi tunel eraikitzea proposatzen da, noranzko bakoitzerako bana. Eskui-

naldean, Artatzako biribilgunearen inguruko adar guztiak planteatzen ditu, ibai az-
pikoarekin gainazalean lotu arte. Horrek okupatutako azalerak handitzen ditu, eta 
zuzenean eragiten die Artatzako parkeari eta Artaza-Romo BHIri. Sarbideak gaina-
zalean kokatzeak ikusmen-inpaktu handiagoa eta zarata-maila handiagoa sortzen 
ditu eremu horretan, eta hori ingurumen-garrantzi handiko faktoretzat hartzen da, 
planteatutako obren hiri-izaera dela-eta.

— �2. aukera: itsasadarraren bi ertzen artean 3 km inguruko luzera izango duen tunel 
bikoitz bat eraikitzea proposatzen du, baita Ballonti eta Artatzako lotuneak egiteko 
behar diren egiturak eta lurperatzeak egitea ere. Aukera horren bidez, erabilera so-
zialerako eremuei, hala nola Artatzako parkeari, inguruko ikastetxeei, eta zaratari 
ahalik eta kalte gutxien eragiten zaie,.

Proiekturako 2. aukera hautatu da, 1. aukera ingurumenaren ikuspuntutik kaltegarrie-
na delako.

Ustiapen-fasean dagoen hautabideak (2. aukerak) nabarmen gutxitzen ditu Artatza-
ko parkearen inguruko biztanleen gaineko ingurumen-ondorioak, baina 1. aukerak leku 
gutxiago hartzen du ezkerraldean eta egikaritze-fasean Berotegi Efektuko Gasen (BEG) 
emisio txikiagoa eragingo luke.

Ezkerraldean, tunela metroaren 2. linearen, Renferen linearen, Benedicta tunelaren 
eta Sestaoko Arcelor enpresaren lurren azpitik doa.

Eskuinaldean, tunela, besteak beste, Unilever enpresaren lurren azpitik igarotzen da, 
itsasadarraren ondotik, eta, gainera, gainazalean eraikita ez dauden lekuetatik igarotzen 
da trazadura. Ondoren, metroaren 1. linearen azpitik igarotzen da, Lamiakoko inguruan, 
eta Lamiakoko metro geltokiaren azpitik.

Tunela amaitu ondoren, tunelaren ahokoak daude. Puntu horietan hasten da enbo-
rra lurperatzen, Artatzako biribilgunearen azpian, Zugazarte, La Avanzada edo Uribe 
Kostarantz doazen lotuneko adarretan, Eskuinaldean. Ezkerraldean, ahokoa bidearen 
iparraldean kokatuko litzateke, Ballontiko korridorean dauden bi biribilguneen artean, 
Portugaleteko eta Sestaoko udal mugapeen artean.

Eraikuntza-metodoari dagokionez, arroka-geruzan tunelak egitea erabaki da, metodo 
konbentzionalaren bidez (hondeaketa bitarteko mekanikoen bidez, marruskagailuarekin 
eta leherketarik gabe, hondeaketa-frontea ondoz ondoko faseetan zatituta eta buloi, zer-
txa eta hormigoiarekin eutsita), merkeagoa eta seguruagoa dela uste delako.

Tunela bi tutuko motakoa da, eta meatze-zatia 3,2 km ingurukoa. Tunel nagusiaz 
gain, badira meatze-tunelaren tipologia duten beste sekzio batzuk ere, Artatza inguru-
ko lotura-adarren bi zati txiki izango direnak, bai eta tunel nagusiaren bi hodiak lotuko 
dituzten galeria osagarriak ere (ebakuazioko oinezkoentzako galeriak eta komunika-
zio-galeriak eta instalazioak). Tunel nagusiaren sekzioa aldakorra izango da, eta hainbat 
tipologia izango ditu trazaduran zehar (2 errei edo sekzio estandarra, 3 errei eta bideba-
natze-haitzuloak).

Artatzako biribilgunearen inguruan dagoen bide-azpiegiturarekin lotzeko korapiloa 
Ibai azpikoa / Avanzada / Uribe Kosta / Zugazarte zirkulazioen arteko interkonexio aniz-
koitz batean gauzatzen da, eta, aldi berean, zonako lurrazaleko zirkulazioa aldatzen dute. 
Definitutako adarrek tunel faltsuen tipologia izango dute, maila desberdinetako pantailen 
eta hormigoi armatuzko harlauzen bidez eginak, dagozkien galiboak errespetatuz.

Artatzako eremuan lotunea egiteak parkearen 16.000 m2 inguruko azalera okupatzea 
dakar. Azalera horretan, parkea desmuntatu eta barrunbe bat induskatu behar da, 45 
metroko sakoneraraino, egungo lursailaren kotaren azpian, tunela meategian induska-
tzen hasteko azalera bat sortuz. Hondeaketaren hego-ekialdeko ertza Artatza jauregia-
ren perimetro-itxituratik 10 metro eskasera dago. Obren eremuak Artaza-Romo institu-
tuaren esparrua inguratzen du parkearen aldetik, eta hondeaketak zuzenean eragiten 
dio institutuko patioaren zati bati.

Gainera, beste 18.000 m2 ingurutan, parkea induskatuko da tunel faltsuak egin ahal 
izateko, eta lotura-adarren kotaren araberako sakonera aldakorretara iritsiko da. Beraz, Ar-
tatzako parkearen okupazioa, obra gauzatzeko fasean, 3,5 hektarea ingurukoa izango da.

Jarduketa horiek La Avanzadako errepidearekin, Artatzako biribilgunearekin, Gobe-
laurre kalearekin eta Artatza-Gobela BHIrekin mugakide dira, eta dagoen lursaila Artatza 
jauregiaren ingurura arte hartzen dute.

Horren ondorioz, Artatza auzoa eta Antiguo Golf BI-673 errepidearen kontrako al-
dearekin lotzen dituzten lurpeko hiru pasagune desagertuko dira. Ordezko aukera gisa, 
La Avanzada errepidearen gainetik pasabide bat eraikitzea proposatzen da, aipatutako 
auzoa Artatzako parkearekin lotzeko suhiltzaileen parkearen parean.

Ibai azpikoko proiektuak hartzen dituen zirkulazio-fluxuek erakusten dute, hasieran, 
bide berria martxan jartzeko unean, 19.000 ibilgailu inguru murrizten direla eguneko La 
Avanzadan, Leioa aldean; 13.500 ibilgailu/eguneko, Max Centerreko A-8 errepideko sek-
zioan; eta 35.000 ibilgailu/eguneko, Arrontegiko zubian.

Metropoli-trenbidearen itsasadarraren bi ertzen arteko zeharkako konexioen egungo 
gabezia hobetze aldera, ibai azpiko gurdi-tunelaren trazadura berean pertsonak garraia-
tzeko Automated People Move motatako linea sartzeko aukera ebaluatu da.

Konexio-eskema tunel bat da, Sestaoko geltokitik atera eta Arcelorren inguruan da-
goen ibai azpikoko tunelarekin lotzen dena. Hortik aurrera, azpiegitura partekatuko da 
Unilever/Lamiakoko eremuraino, eta han ibai azpiko tuneletik bananduko litzateke berri-
ro. Ibai azpikoaren proiektuan, hala badagokio, tunelaren zati komuna egin ahal izateko 
beharrezkoa den gainhondeaketa egitea baino ez litzateke aurreikusiko, proiektu osoa-
ren buru Bizkaiko Garraio Partzuergoa (CTB) izango litzatekeelako.

Proiektuak, hasieran, 1.782.000 m3-ko soberakinen gutxi gorabeherako bolume-
na zenbatesten du, lurzoruan eta harkaitzean, Bilboko Portu Autonomoan amaitzeko, 
eta Bilboko portua kanpoaldeko irekigunean (A-4, A-5 eta A-6 kaiak) handitzeko erdiko 
kai-muturra proiektura egokitzen da. Proiektu horrek Ingurumeneko Estatu Idazkaritza-
ren aldeko ingurumen-inpaktuaren adierazpena du (2013ko maiatzaren 8ko BOE, 110. 
zenbakia).

Era berean, hondakindegi baimenduan kudeatu beharreko 11.250 m3-ko erais-
pen-materialaren eta obra-hondakinen soberakin bat sortzen da, gutxi gorabehera. 
Lur-erauzketako eta lubetako ezpondak landareztatzeko, eta obrek irauten duten bitar-
tean kaltetutako eremuak lehengoratzeko, aurrez hautatutako landare-lurraren bolume-
na erabiliko da, 13.750 m3, gutxi gorabehera.

Erauzitako harri-bolumenetik, lubetetarako eta betelanetarako 119.080,41 m3 erabili-
ko dira, gutxi gorabehera.

Gainera, Artatzako parkea berreraikitzeko, 205.000 m3-ko bolumena eraman behar 
da berriro leku horretara, eta bolumen hori Ballonti ardatzarekiko loturaren inguruko ez-
kerreko ertzeko hainbat kokagunetan biltegiratuko da behin-behinean.

Hondeaketan sortutako uren kudeaketari dagokionez, aldez aurretik bi araztegi ins-
talatzea planteatzen da, bat tunelaren aho bakoitzean, 75 m3/h-koa eta 60.000 mg/l SE-
Gen kudeatzeko gaitasuna duena. Horiek Bilbao Bizkaia Ur Partzuergoaren edo dago-
kion udalaren hondakin-uren kolektorera isurtzea aurreikusten da.

Obren ingurumen-integrazioari dagokionez, paisaian integratzeko proiektu bat garatu 
da, eragindako azalerak landareztatzeko eta proiektuak ukitzen duen Ballonti ibaiaren 
zatia birnaturalizatzeko. Horretarako, funtsean, dibertsitate biologikoa bultzatzen duten 
landare-espezieak hautatu dira, irizpide ekologikoen arabera. Integrazio horretan kon-
tuan hartzen dira izen bereko eranskinaren ondoriozko paisaia-integrazioko neurriak.

Sustatzaileak Artatzako parkea berreraikitzeko proiektu espezifiko bat aurkeztu du, 
barneko bidegintza, egonaldi, jolas eta abarreko elementuak integratuz, baita zuhaitzen 
eta zuhaixken landaketa berriak ere. Artatzako parkearen behin betiko topografia pixka 
bat aldatuko da; izan ere, parkearen kota altxatu beharko da, ibai azpikoa Artatzako biri-
bilgunean dagoen bidearekin lotzeko adarren estaldura osoa bermatzeko.

Obra burutzeko epea 48 hilabetekoa da.

3.2.	 Eragindako eremuaren ezaugarriak
Proiektua Ibaizabal itsasadarraren bi ertzetatik igarotzen da, eskuinaldean Leioa eta 

Getxo udalerrien eta ezkerraldean Sestao, Portugalete eta Trapagaran udalerrien ar-
tean. Trazadura gehiena tunelean doa.

Eskuinaldean, Artatzako parke eta biribilgunean lotzen da dagoen bidegintzarekin, La 
Avanzada errepideak, Uribe Kostako korridoreak eta Gobelaurre eta Asua-La Avanzada 
kaleek bat egiten duten tokian, Leioan eta Getxon. Biztanle askoko hiri-ingurunea da. 
Artatzako parkearen ondoan milaka ikasle dituzten hainbat ikastetxe daude. Artaza-Ro-
mo BHI obra-eremuaren ondoan dago. Artatzako parkea lehen mailako birika berdea da 
Leioa eta Getxoko Artatza, Erromo eta Txorierri auzoetako biztanleentzat. Erabilera pu-
bliko handia jasaten du. Gainera, kultura-ondareko elementu garrantzitsuak ere baditu, 
hala nola Artatza jauregia. Obrak zuzenean eragingo dio parkearen azalera handi bati, 
eta zeharka erabilera publikoari, zulatzen ez den azaleran. Parkean, Arriskuan dauden 

Flora eta Fauna Espezieen Euskadiko Katalogoan Kaltebera gisa katalogatutako Linaria 
supina subsp marítima espezieko populazio bat deskribatu da.

Itsasadarraren ezkerreko ertzean, ibai azpikoa azaleratzen da azpiegiturek dentsitate 
handiz okupatutako eremu batean, hala nola Ballonti korridorea, bere enborraren azpitik 
zeharkatzen duena Ballonti errekaren gainetik salto egin eta MHSarekin lotzeko adarra-
rekin konektatu arte. Bertan garatutako industria-jarduera historikoak sakon aldatzen du 
eremua, eta jarduera duten eremuak eta erabiltzen ez diren industria-orubeak agertzen 
dira. Kutsatuta egon daitezkeen lurzoruen inbentarioan sartutako lurzoruak dira. Flo-
ra-espezie exotiko inbaditzaileak oso presente daude, bai barietatean, bai okupatutako 
azaleran. Cortadero selloana-ko azalera monoespezifiko zabalak nabarmentzen dira. 
Natura-elementu interesgarriena Ballonti ibaia da. Bertan, arrain arantzatsuaren (Gaste-
rosteus aculeatus) presentzia nabarmentzen da. Arrain hori kaltebera da Espezie Meha-
txatuen Euskadiko Katalogoan. Inguru horretan bizi den biztanleria urria da.

4.	� Informazio publikoaren eta eragindako administrazio publikoei nahiz interes-
dunei egindako kontsulten izapidea betetzean jasotako emaitzen laburpena

Euskadiko Ingurumen Administrazioari buruzko Legearen 68.1. artikuluan eta Inguru-
men Ebaluazioari buruzko abenduaren 9ko 21/2013 Legearen 34.3 artikuluan ezarrita-
koaren arabera, ingurumen organo honek, irismen-dokumentua egiteko, eragindako ad-
ministrazio publikoei eta interesdunei kontsultak egiteko izapidea egin zuen, eta honako 
erakunde hauen erantzuna jaso da:

Bizkaiko Foru Aldundiko Natura Ondarea Zaintzeko Zerbitzua
Bere ustez, honako hau hartu beharko da kontuan:
(1)	� IIAn arrain hiruarantzarekiko egon daitekeen eraginari buruzko eranskin bat 

erantsi beharko da. Ballonti errekan laginketak egin beharko dira, arrain hori 
egon daitekeen jakiteko. Kasu horretan, IIAk aurreikusitako eragina eta proiek-
tuan ezarri beharreko neurri zuzentzaile eta babesleak baloratu beharko ditu.

(2)	� Bilboko Portuko hondakin-biltegiaren aukera osagarri gisa, honako aukera hau 
aztertzea proposatu dute: Montañoko ekozubiaren eraikuntza erabiltzea, duela 
gutxi Bizkaiko Errepideen II. Lurralde Plan Sektorialean sartu zena, ibai azpi-
koaren proiektuan sortutako soberakinen zati bat birkokatzeko aukera gisa. Ho-
rrela, A-8aren gainean 400 metroko luzera izango duen etorkizuneko ekozubia, 
Montaño mendian dagoen lubakian, sortutako soberakinen zati bat birkokatzeko 
erabiliko litzateke. Ekimenak eragin positiboa izango luke proiektu osoan, eta 
Barbadungo itsasadarreko KBEren isolamendu ekologikoaren irtenbidea bizkor-
tzen lagunduko luke. Natura 2000 Sareko eremu bat dago eremu horretan, eta 
interes natural handia du. Ingurumen organo hau bat dator proposamen horrekin. 
Are gehiago, uste du proposamen hori bereziki egokia dela ibaiazpiko obraren 
hondar-inpaktuak konpentsatzeko, eta, txosten honetan aurrerago ezartzen den 
bezala, IIAd honen bidez bultzatzea ezartzen du.

Bizkaiko Foru Aldundiko Kultur Ondareko Zerbitzua
Euskal Kultura Ondareari buruzko 6/2019 Legearen arabera, babes-ondasunik ez 

dagoela adierazi dute, haien artxiboak kontsultatuta. Hala ere, Euskal Kultura Ondarea-
ren Zentroari galdetu ostean, jakinarazi dute proiektuak eragingo dion Artatza Jauregia 
Babes bereziko gune izendatzeko proposamena duela.

Ondare arkeologikoari dagokionez, Balizko Arkeologia Gune (Kultura, Gazteria eta 
Kirol sailburuordearen 1997ko maiatzaren 5eko Ebazpenean jasoa. Ebazpena Leioako 
Balizko Arkeologia guneen adierazpena egiten duena) gisa kalifikatutako hiru elementu 
aipatzen dituzte, zuzeneko eraginik ez badute ere: (1) Bajo la Otera de Elguero errota 
(Sestao) eta San Bartolome ermita eta Altzagako dorrea (Leioa)

Bi kasuetan, Euskal Kultura Ondarearen Zentroari kontsulta egitea gomendatzen 
dute.

Bizkaiko Foru Aldundiko Lurraldea Antolatzeko Atala
Idazkian, indarrean dagoen lurralde-plangintzaren eta aurkeztutako proiektuaren ar-

teko bateragarritasuna adierazten dute, eta izapidetzearen ondorengo faseetan honako 
hauek hartu beharko dira kontuan: 

(1)	 Bilbo metropolitarreko Gune Funtzionaleko Paisaiaren Katalogoa.
(2)	� Bilbo metropolitarreko LPPren Berrikuspena, paisaiari eta bero-uharteen sorre-

rari dagokienez.
(3)	� IIAren zati gisa, «Paisaiaren integrazioari buruzko azterketa» idaztea, Euskal 

Autonomia Erkidegoko lurralde-antolamenduari eta paisaiari buruzko ekainaren 
3ko 90/2014 Dekretuan ezartzen den bezala.

Bizkaiko Garraio Partzuergoa
Beren erantzunean adierazi dute FMBko 1. linea, Etxebarri-Plentzia, eta 2. linea, 

Basauri-Kabiezes, Lamiakoko ibai azpiko tuneletatik nahikoa urrun daudela. Hala ere, 
proiektuan jaso beharko da, azpiegituren arteko distantziak egiaztatzeko, metro Bilbao-
ren trazadura, bai oinplanoan, bai 1. lineako sekzioan (Lamiakoko eremua) eta 2. lineako 
sekzioan (Sestao eremua), Lamiakoko ibai azpikoaren trazadurarekin gurutzatzen diren 
zatietan.

Eusko Jaurlaritzako Natura Ondare eta Klima Aldaketa Zuzendaritza
Honako hau adierazten dute: 
(1)	� Hondeaketa-soberakinak Bilboko portutik kanpo kudeatzeak inpaktu handiak 

eragin ditzakeenez aldatu gabeko eremuak okupatzearen ondorioz, proiektuak 
soberakinak Bilboko Portua ez den beste leku batean gordetzeko aurreikuspena 
jaso behar du, sortutako lur eta arrokei irteera emateko; 

(2)	� Kontuan hartu beharko da indusketetan lurzoru kutsatuak ager daitezkeela, eta 
lurzoru horiek dagokion araudiaren arabera kudeatu beharko direla, zabortegie-
tan utzi gabe.

(3)	� Bermatu behar da obrek ez dutela arriskuan jartzen Lamiakoko Ibarra hezegu-
nea lehengoratzeko proiektua, zeinak, besteak beste, Gobela ibairako bokale 
berria diseinatzea eta padura-sistema leheneratzea planteatzen baitu.

Eusko Jaurlaritzako Kultura Ondarearen Zuzendaritza
Adierazi dute kultur elementuak behar bezala jasota daudela proiektuaren hasierako 

dokumentuan eta, lurpeko tuneleko obren ezaugarriak direla eta, ez dela aurreikusten 
ondare elementuetan eragina izango duenik.

Eusko Jaurlaritzako Larrialdiei Aurre egiteko eta Meteorologiako Zuzendaritza
Honako hauen berri eman dute: babes zibileko arrisku nagusiak ingurunean, era-

gindako 5 udalerrietako babes zibileko udal-planak, uholde-arriskuak, arrisku sismikoa, 
salgai arriskutsuak garraiatzeagatiko arrisku teknologikoak eta tuneletako segurtasuna, 
eta autobabeserako euskal araua, autobabeserako plan bat egitea barne hartzen duena. 
GeoEuskadi bisorerako esteketara jotzeko adierazi dute, kontsultatzeko.

Bilbao Bizkaia Ur Partzuergoa
Honako hau diote erantzunean:
(1)	� Hornidurari dagokionez, jarduketa eremuan dagoen Hornidurako Lehen eta Bi-

garren Mailako Sarearen informazio digitala erantsi dute. Halaber, proiektuak 
bete behar dituen baldintzak ezartzen dituzte, eskariei, hornidura iturriei eta, sa-
rea zabaldu behar izanez gero, obretarako baldintza teknikoei dagokienez.

(2)	� Saneamenduari dagokionez, jarduketa eremuan dagoen Saneamenduko Lehen 
eta Bigarren Mailako Sarearen informazio digitala erantsi dute. Halaber, gogora-
razi dute Bigarren Mailako Saneamendu-sarearen (estolderia-sarea) kudeaketa 
udal bakoitzaren eskumena dela. Era berean, hauetarako baldintzak ezarri di-

tuzte: lur gaineko drainatzeak, saneamendu-sare bereiziak, urbanizazio berriko 
euri uren bilketa, tuneleko infiltrazio-uren kudeaketa, kolektorera egiten diren 
isurketen baimena eta ezaugarriak eta Jabari Publiko Hidraulikora egiten diren 
isurketen kasuan Arroko Erakundeak dioena betetzea.

EH Bildu (Leioako udal-taldea)
Idatziko den IIAk alderdi hauek kontuan hartzeko eskatu dute:
(1)	 Biztanlerian eta giza osasunean dituen ondorio garrantzitsuak aztertzea.
(2)	 Ingurumenaren azterketan genero-ikuspegia sartzea.
(3)	� Beharrei buruzko gutxieneko azterketa zehatza egitea ikuspuntu demografikotik 

eta horrek mugikortasunean duen eraginaren inguruan.
(4)	� Bide-mugikortasunari dagokionez, LAGen zuzentasun-irizpideak ez direla bete 

adierazten dute; izan ere, artikuluen arabera, egin behar dena da «Aurrekon-
tu-aurreikuspenetan, lehentasuna ematea egun dauden azpiegituren manten-
tze-lanei azpiegitura berriak egitearen aurrean» eta «Errepide bidezko merkan-
tzia-garraioa gutxiago kutsatzen duten beste garraio-mota batzuetara, hala nola 
trenbideetara eta itsasokora, bideratzen laguntzea».

(5)	� Adierazi dute ez dagoela koherentziarik klima-aldaketaren aurkako estrategia-
rekin, eta bide-mugikortasuna klima-krisiaren eta energia-krisiaren egoerara ez 
egokitzeak azpiegitura berriaren eraginkortasun zalantzagarria eta epe ertaine-
rako aukera-kostua ekarriko dituela.

(6)	� Eskuinaldeko errepideetako kutsatzaileen gehikuntza kuantitatiboki baloratzea 
eta aintzat hartzea, honako hauek zehaztuz: zein errepidetan izango duen era-
gina, biztanleria-dentsitatea, etxebizitzetatik isurtze-gunera dagoen distantzia 
eta kale horietan eskolarik eta/edo osasun-etxerik edo kiroldegirik dagoen.

(7)	 Hondeaketa-soberakinen behin-betiko helmuga adieraztea.
(8)	 Sortuko den kutsadura akustikoari buruzko datu fidagarriagoak ematea.
(9)	� Artatza biribilgunearen eta La Avanzadako tunelaren arteko trazaduraren lurpe-

ratzea aztertzea, «BI-637 errepidean La Avanzada tunela egokitzeko oinarriko 
proiektua» egingo dela aprobetxatuz.

Trapagarango Udala
Honako hau dio erantzunean:
(1)	� Landarezko euste-horma bidezko soluzio bat proiektatzea, aukeratutako irten-

bideko ezponda jakin batzuek lurzoru urbanizaezina-nekazaritza eta abeltzain-
tzako zona eta trantsizioko landa-paisaia gisa kalifikatutako eremua eta San 
Gabriel SR_SG_UBO1 bizitegi-sektorea lurzoruetan eraginik izan ez dezaten.

(2)	� Zarataren aurkako behar diren neurri zuzentzaileak ezartzea, hala nola pantaila 
akustikoak jartzea San Gabriel auzoaren (San Gabriel SR_SG_UBO1 etxebizi-
tza publikoko bizitegi-sektorea) eta hezkuntzarako eremuen ondoan.

(3)	� Proiektuaren aurrekontu globalaren zati bat Renferen Aldiriko C2 linea hobetze-
ko erabiltzea. Linea horrek meatzaldeko zerbitzu-maiztasunak hobetu ditzake, 
puntu estrategikoetan trenbideak bikoizteko esku-hartze txikiak eginez, guru-
tzaketak egin ahal izateko. «Trapagarango Mugikortasun Iraunkorrerako Plana. 
Renferen C2 lineako aldaketak» eranskina gehitu dute.

(4)	� «Itsasadarraren azpiko» anezkaren inguruko hausnarketa sakonagoa egiteko 
eskatu dute. Eta ez dadila Areeta eta Sestaoren arteko lotura isolatu batera mu-
gatu, zeharkako metroko linea bat osa baitezake, Urbinagan C1, C2 eta Metro2 
lineak lotuko lituzkeen intermodal batekin lotuko litzatekeena. Urbinaga — La-
miako — Leioako herrigunea — Unibertsitatea linea ere luza liteke.

URA. Uraren Euskal Agentzia
Honako hau dio bere erantzunean:
(1)	� Ballontiren gaineko gurutzaketa berriak bateragarriak izan beharko dira, eta uren 

arloan indarrean dagoen legerian xedatutakoa bete beharko dute, batez ere, 
haien neurriari eta uholde-arriskuaren prebentzioari dagokienez, eta Kantauriko 
Ekialdeko Demarkazioaren Plan Hidrologikoan eta Jabari Publiko Hidraulikoko 
Erregelamenduan horri buruzko arautegietan ezarritakoa bete beharko dute.

(2)	� Proiektuaren dokumentazioan eta IIAn informazio geologikoa eta hidrogeologi-
koa sartu beharko da, bai eta zeharkatutako formazioen deskribapena eta profil 
geologikoak eta luzetarako profil geoteknikoak ere, eskala egokian, zeharkatu-
tako ibaien eta lurpeko uren gaineko eragina aztertzeko.

(3)	� Tunelen barrualdera lurpeko ura iragazteko aukerari dagokionez, proiektuaren 
dokumentazioan iragazketa-emarien kalkulu justifikatuak sartu beharko dira, bai 
hondeaketetan, bai ustiaketetan, baita kontingentzia-uneetan ere.

(4)	� Proiektuak kontuan hartu beharko ditu jarduketa eremuaren inguruan dauden 
ur aprobetxamenduak, eta aurreikusi beharko du aprobetxamendu horietan eta 
aurki daitezkeen iturburuetan eraginik ez izatea, gerta litezkeen eraginak atze-
matea eta neurri zuzentzaile egokiak ezartzea.

(5)	� Uraren Euskal Agentziaren nahitaezko baimena beharko da jabari hidrauliko pu-
blikoan eta hari lotutako babes-eremuetan, bai eta itsas-lehorreko jabari publi-
koa babesteko zortasun-eremuan ere.

(6)	� Uholde Arriskua Kudeatzeko Planean (UAKP) jasotako uholde-arrisku poten-
tziala duten eremuen artean, Galindoko ES017-IBA-02 eremuan bakarrik egon 
liteke eragina Ballontiko gurutzaketak direla eta. Sustatzaileak azterketa hidrau-
liko bat eta hura baliozkotzeko behar den euskarri digitala aurkeztu behar ditu.

(7)	� Kontuan hartu beharko dira, batetik, 165/2008 Dekretuaren inbentarioan identifika-
tutako lurzoruak, eta, bestetik, hondeaketen eta zulaketen eta lurpeko ur-fluxuen 
aldaketaren ondorioz azalean egon daitekeen kutsaduraren balizko migrazioa.

(8)	� Kontu handiz jardun beharko da eraikitze-fasean, Gobela ibaiak Areetako eta 
Getxoko hiri-tartean (Gune Babestuen Erregistroko eremua) kutsadurarik eta 
aldaketarik izan ez dezan.

Antiguo Golf Jabeen Erkidego Orokorra
Eragin akustikoa arintzeko behar diren neurriak hartzeko eskatzen dute, bai obren 

fasean bai ustiapenean, bereziki tunel berrien irteeran, etxebizitzetako zarata-maila ez 
handitzeko.

Ondoren, 21/2013 Legearen 36. eta 37. artikuluetan aurreikusitako eta organo subs-
tantiboak egindako informazio publikoko eta eraginpeko administrazio publikoei eta per-
tsona interesdunei kontsulta egiteko izapideetan, honako erakunde hauen erantzunak 
jaso dira:

Natura Ondarea Zaintzeko Zerbitzua
Bizkaiko Foru Aldundia. Soberakinetako batzuk Montañoko Ekozubiaren arlorako 

erabiltzeko eskatu du, ekozubia Bizkaiko Errepideen Lurralde Plan Sektorialak proposa-
tutako jarduketa bat dela adieraziz; proiektuak alegazioa partzialki onartzen du.

Bizkaiko Foru Aldundiko Kultur Ondareko Zerbitzua
Euskal Kultura Ondareari buruzko 6/2019 Legearen arabera, ez dago babes-onda-

sunik. Era berean, Euskal Kultura Ondarearen Zentroari galdetu ostean, jakinarazi dute 
proiektuak eragingo dion Artatza Jauregia Babes bereziko gune izendatzeko proposa-
mena duela. Ondare arkeologikoari dagokionez, Balizko Arkeologia Gune gisa kalifika-
tutako hiru elementu aipatzen dituzte, baina zuzeneko eraginik gabe: Bajo la Otera de 
Elguero Errota (Sestaon) eta San Bartolome Ermita eta Altzagako Dorrea (Leioan). Bi 

kasuetarako, Euskal Kultura Ondarearen Zentroari kontsulta egitea gomendatzen dute, 
eta, oro har, zuhurtasun batzuk ezartzen dituzte; proiektuak alegazioa baiesten du.

Euskal Kultura-ondarearen Zentroa
Eusko Jaurlaritza. Obrek eragindako bibrazioen ondorioak kontrolatzeko eta zaintze-

ko neurriak ezartzeko eskatzen du, Artatzako Jauregiari (10. zenbakia) eta Jauregiari 
(11. zenbakia) eragiten ez diela ziurtatuz; proiektuak alegazioa baiesten du.

Eusko Jaurlaritzako Natura Ondare eta Klima Aldaketa Zuzendaritza
Lamiakoko hezeguneari eragin diezaiokeen lurpeko hidrologiaren gaineko eraginak 

aztertzeko eskatu dute; proiektuak alegazioa baietsi du, eta adierazi du Azterlan Hidro-
geologiko bat erantsiko dela, hezeguneari eragiten ez diola egiaztatzeko.

Bilbao Bizkaia Ur Partzuergoa (BBUP)
Eskatzen dute: 
(1)	� Bibrazioen analisi baten bidez justifikatzea pantaila-hormak egiteko erabilitako 

hondeaketa-metodoak ez diola eragiten «Gazteluetako Biltegia - Kurkudiko Bal-
bulen Gela» eroanbideari; proiektuak alegazioa baiesten du. 

(2)	� Lehen Mailako Saneamendu Sareko eroanbideetan (Ballontiko hodi-biltzailea) 
eta udal-eskumeneko bigarren mailako saneamendu-eroanbideetan izandako 
eraginak nabarmentzen dira, trazadurak oztopatzen dituenak; proiektuak alega-
zioa baiesten du. 

(3)	� Bermea izatea obrak egiten diren bitartean mantentze-lanak eta konponketak 
egiteko sareetara sartzeko; proiektuak zati batean baiesten du alegazioa. 

(4)	� 600 mm-ko hornidura-hodi bat tunelean zehar ezartzeko proposamena, horni-
dura bermatu ahal izateko; proiektuak partzialki baiesten du alegazioa, eta hodi 
hori sartzearen bideragarritasun teknikoa aztertzera baldintzatzen du.

Leioako Udala
Eskatzen dute: 
(1)	� Avanzadako ertzen arteko konexio-pasabidea integratzea, oinezkoek bizikletaz 

erabiltzeko gaitasuna emanez eta diseinu-zehaztapen jakin batzuekin; proiek-
tuak partzialki balioesten du. 

(2)	� Metroa Lamiakon lurperatzea eta geltoki intermodal bat ezartzea puntu horretan 
lotura lineako trenarekin; proiektua ez da bidezkotzat jotzen, eremuan irtenbide 
multimodal bat sartzeko proiektu-gomendio bat egin zaiolako Bizkaiko Garraio 
Partzuergoari.

(3)	� Soinua indargabetzeko neurriak luzatzea, ardatzean eta alboetan pantaila akusti-
koak jarrita; proiektuak ez du beharrezkotzat jotzen horrelako neurririk sartzea, in-
paktu akustikoari dagokionez alde nabarmenik ez dagoela ondorioztatzen baitute. 

(4)	� Artatzako parkea inguratzen duen espaloia kentzea, eta haren ordez Arcbau 
motako pantaila-espazioa jartzea; proiektuak ez du beharrezkotzat jotzen horre-
lako neurririk sartzea. 

(5)	� Artatzako parkea birjartzeko diseinuan kontuan hartu beharreko elementuak: 
bidegorria eta oinezkoentzako bideak berrezartzea, zuhaitzak konpentsatzea, 
parkea inguratzen duen oinezkoentzako espaloi alternatiboa eta larrialdietako 
irteerak integratzea; proiektuak neurri horiek partzialki aintzat hartzen ditu. In-
gurumen organo honek lehentasunezkotzat jotzen du Artatzako parkea lehen-
goratzeko beharra, parkeak ematen dituen zerbitzuak hobetzen saiatuz eta era-
gindako administrazioen sentsibilitate desberdinak bateratuz. Azkenik, aipatu 
behar da Leioako Udalak udal-arkitektoaren txostena aurkeztu duela, proiektua 
udalerriko hirigintza-plangintzarekin bateraezina ez dela justifikatzeko.

EH Bildu (Leioako udal-taldea)
Eskatzen edo aipatzen dute:
(1)	� Proiektatutako konponbideak errepide gehiago sortzeak eskaera artifiziala era-

giten duela dioen printzipioari erantzuten diola baloratzea, epe laburrean au-
to-pilaketa arinduz, baina irtenbide iraunkorrik gabe; proiektuak ez du alegazioa 
onartzen. 

(2)	� Giza osasunaren gaineko ondorioei buruzko balorazioa; proiektuak ez du onartu 
eskaera, uste baitu ondorioak behar bezala ebaluatu direla eta Kalitatea eta 
Ingurumena Bermatzeko Planak, Segurtasun eta Osasun Planak (biak obren 
kontratistak egin beharrekoak) eta Ingurumena Zaintzeko Programaren Plan 
Bateratuak ezarriko dituztela eragin horiek kontrolatzeko arduradunak eta balia-
bideak. 

(3)	� Artatza/Pinosolo parkearen parean lurpean dagoen zatia azalera ateratzeak 
eragin handiagoa izango du Leioan eta Getxon bizi diren biztanleek ariketa fisi-
koa eta aisialdiko jarduerak egiteko egunero erabiltzen duten hiri-espazio natu-
ralean; sustatzaileak erantzun du ez zaiola eragiten Pinosoloko parkeari, eta Ar-
tatzako parkerako aurreikusita dagoela gaur egun dauden berdeguneak erabat 
birjartzea eta hobetzea. 

(4)	� Genero-ikuspegitik egindako ebaluazioa ingurumen-azterketan; proiektuak ez 
du alegazioa onartzen, giza osasunari, oinezkoentzako pasabideen diseinuari 
eta abarri dagokienez kontuan hartzen dela aipatuz. 

(5)	� Ez dela gutxieneko azterketarik egin ikuspegi demografikotik eta horrek mugi-
kortasunean duen eraginetik; proiektuak ez du alegazioa onartzen, eta erantzu-
ten dio garraio-ereduaren oinarria mugikortasunaren aldagai sozioekonomikoen 
proiekzioa dela. 

(6)	� Sustatzaileak erabilitako iraunkortasun-elementuei buruzko azalpena, bide-mu-
gikortasunari dagokionez LAGen irizpide esplizituen aldean (aurrekontu-aurrei-
kuspenetan lehentasuna ematea lehendik dauden azpiegiturak mantentzeari 
berriak gauzatzearen gainetik, eta salgaien errepideko garraioa gutxiago kutsa-
tzen duten beste garraiobide batzuetara bideratzea erraztea, hala nola trenbi-
deetara eta itsasokoetara); proiektuak ez du alegazioa onartzen, eta aipatzen 
du azpiegitura jasota dagoela Bizkaiko Errepideen II. Lurralde Plan Sektoriala-
ren behin-behineko onarpenean (egun izapidetzen ari da) eta Euskal Autonomia 
Erkidegoko Errepide Planean. 

(7)	� Bide-proposamenaren eta klima-aldaketaren aurkako estrategiaren arteko 
koherentziarik eza, Europako erreferentziak barne; proiektuak ez du alegazioa 
onartzen, helburu nagusia egungo trafiko-mailak arintzea eta ibilbideen gaine-
koak murriztea dela argudiatuz, eta bi neurri horiek berotegi-efektuko gasen 
emisioak murriztea bultzatzen dutela. 

(8)	� Eskuinaldeko errepideetako kutsatzaileen hazkundearen balorazio eta zenba-
tespen kuantitatiboa, eta horrek herritar guztiengan, ikastetxeetan eta/edo osa-
sun- eta kirol-zentroetan duen eragina; proiektuak alegazioa baiesten du, eta 
tuneleko kutsatzaileen kontzentrazioaren analisia egitea proposatzen du, eta, 
lortutako emaitzen arabera, beste azterlan mota batzuk egitea baloratuko da. 

(9)	� Tuneleko hondeaketa-soberakinen xedea eta erabilgarritasuna ezarrita uztea. 
Proiektuak aipatzen du horiek Bilboko portuko kaietako bat handitzeko erabili-
ko direla. Ildo horretan, aipatu behar da ingurumen organo honek proposatutako 
Montañoko biaduktuaren diseinua eta egikaritzea konpentsatzeko neurria (kon-
pentsazio-neurrien atala) induskatutako materialaren zati baterako izan litekeela. 

(10)	� Kalitate akustikoko estandarrak ez betetzea Avanzada errepidean, Getxorako 
norabidean, eta ibai azpikoaren irteeran, Uribe Kostako korridorerantz; proiek-
tuak ez du alegazioa onartzen. Ingurumen organo honen ustez, azpiegituraren 
globalak eragindako eragin akustikoak ahal den neurrian aintzat hartu eta arin-

du behar dira. Baldintzei eta neurri zuzentzaileei buruzko ataletan, aldagai hori 
xehetasunez tratatuko da. 

(11)	� Tunela Avanzadako noranzkoan luzatzea, La Avanzadako tunelarekin lotu arte, 
Artatzako eta Landabarriko biztanleei eragin akustiko handia saihesteko eta Za-
rrageta aurreko tunelaren irteeraren aukera gisa, sortutako eraginak ahalik eta 
gehien murrizteko; proiektuak ez du alegazioa onartzen, uste baitu ibai azpikoa 
martxan jartzeak eremu horietako zarata-mailak murriztea ahalbidetuko duela. 

(12)	� Itsasadarraren bi aldeen arteko konektibitatea hobetzeko aukera gisa planteatu-
tako anezka-proiektuari buruzko zenbait gogoeta; proiektuak uste du alegazioa 
ez dela bidezkoa, ez dagokiolako Bizkaiko Foru Aldundiari irtenbide multimoda-
la/anezka-trena eraikitzeko proiektua egitea. Gaur egun, CTB Bizkaiko Garraio 
Partzuergoari dagokio irtenbide multimodal bat sartzeko gomendioa.

Aurreko txostenez gain, partikularrek egindako hogeita hamabost alegazio jaso dira. 
Horietako gehienak aurrez kontuan hartutako alderdiekin lotuta daude, hala nola Lamia-
koko metro-geltokia lurperatzea eta obrek eraikinetan eragingo dituzten kalteen aurrei-
kuspena.

Artaza-Romo BHI
Obra-eremutik gertu dagoenez, haren eragina aintzat hartu eta honako hau eskatzen 

du: 
(1)	 Obra guneak behar bezala definitzea
(2)	 Norberaren komunitatearen sentikortasuna kontuan hartzea.
(3)	 Zarataren aurkako beharrezko pantaila akustikoak edo bestelako neurriak har-

tzea.
(4)	 Bibrazioek eragindako eraginari buruzko txostena egitea.
(5)	 Obren fasean sortutako hautsa kontuan hartzea.
(6)	� Ikastetxeko patioa birmoldatzea, azpiegiturak lehenetsiz patio berde eta jasan-

garriei dagokienez, eta leihoak aldatzea zarataren ondorioak mugatzeko.
(7)	� Eskola-ordutegia trinkotzea eta obraren lan zaratatsuak arratsaldeko ordutegian 

jartzea, eta, azkenik.
(8)	� Proiektuan adierazitakoa baino leku gehiago ez erabiltzea, ez lanerako, ez ma-

kinak instalatzeko; proiektuak alegazio guztiak onesten ditu, batzuk partzialki.

Artaza-Romo BHIko Ikasleen Gurasoen Elkartea (Astelehena Guraso-Elkartea), Ingu-
runeko Ikastetxeetakoa (Romo HLHI , Artatza Pinueta HLHI , Artaza-Romo BHI, Betiko 
Ikastola HLBHIP, Gobela Ikastola HLHI

Oro har, honako hau alegatzen dute: 
(1)	� Kezkatuta agertu dira obrek ikastetxeko eraikinean eta patioan izango duten 

eraginagatik, eta zaratak, sortutako hautsak eta bibrazioek ikastetxeko ikasleen-
gan eta profesionalengan izango duten eragina arintzeko neurriak hartzeko es-
katu dute.

(2)	 Ikastetxeko leihoak aldatzeko eskatu dute.
(3)	� Obrak amaitu ondoren, patioa eraberritzeko eskatu dute, hezkuntza-proiektua-

rekin bat datozen eta beharrezkoak diren azpiegiturei lehentasuna emanez, pa-
tio berde eta jasangarriei dagokienez.

(4)	� Eusko Jaurlaritzako Hezkuntza Ordezkaritzari eskatu diote eskola-ordutegian 
aldaketak egin ahal izateko, obrek ahalik eta eragin txikiena izan dezaten.

Ikastetxeak: Romo HLHI, Artatza Pinueta HLHI , Artaza-Romo BHI, Betiko Ikastola 
HLBHIP, Gobela Ikastola HLHI

(1)	� Baterako alegazio batean, Artatzako parkeak ikasle eta profesionalentzat duen 
balio kalkulaezina adierazten dute; izan ere, parke horrek berebiziko garrantzia 
du pertsonen osasunerako, batez ere haur, gazte eta desgaituentzat.

(2)	� Agerian uzten dute lanek iraungo duten lau urteetan zehar, zarata-mailak, ga-
sak, hautsa, bibrazioak, makinen joan-etorriak, trafiko astuna handitzea eta abar 
eragin nabarmenak izango dituztela ikastetxeetako ikasleengan eta langileen-
gan, eta uste dute inpaktu horiek ez direla sakon aztertu proiektuaren inguru-
men-inpaktuaren azterketan.

(3)	� Eskatzen dute ingurumen-inpaktuaren azterketak zorrotz azter ditzala ikaste-
txeetan sortuko diren ingurumen-ondorioak, zaratari, hautsari, bibrazioei, parti-
kulei eta errekuntza-gasei dagokienez.

(4)	� Artaza-Romo BHI institutuko leihoak berritzeko eta ordezteko eskatu dute, obrak 
hasi aurretik.

(5)	� Beharrezkotzat jotzen dute behin-behineko pantaila akustikoak jartzea obra-fa-
sean zehar, jarduketa-eremuaren eta institutuaren artean, tunela eraikitzeko 
behar diren haizagailuak isolatuz.

(6)	� Tuneletako ahoetan sortuko diren eta ikastetxeetara irits daitezkeen gasetarako 
konponbide bat eskatzen dute.

(7)	� Artatzako parkearen inguruan konpentsazio-neurriak ezartzea eskatzen dute, 
inguruko zirkulaziotik datorren zarata minimizatzeko.

Getxoko Antigua Golf Egoitza Guneko Jabekideen Erkidegoa (Plentziako Hiribildua 2tik 
40ra bikoitiak)

Aipatzen du: 
(1)	� Gobela ibaiaren paraleloan dagoen lurpeko pasabidea etenik gabe martxan 

mantentzeko.
(2)	� Dauden oinezkoentzako konexioez gain bestelako konpentsazio-jarduketei bu-

ruzko argibideak emateko eta, hala badagokio, egoiliarren erosotasuna kontuan 
hartuta diseinatzeko eskatu du.

(3)	� Artatzako biribilgunearen eta metro-zubiaren arteko jarduketa berriz diseinatze-
ko eskatu du, oinezkoen mugikortasunaren egungo baldintzak eta txirrindularie-
na izango dena mantentzeari lehentasuna emanez.

(4)	 Obren seinaleztapena azpimarratzeko eskatu du.
(5)	� Asua-La Avanzada errepidean tunelak Getxorekin lotzeko aukeren ebaluazioa 

eskatu du.
(6)	� Obretako jarduketa errodadura bustian egitea eskatu du, hautsa sortzea saihes-

teko.
(7)	 Jarduketa guztiei buruzko informazio puntuala eskatu du.
(8)	� Behin betiko obretan eta obretan kutsadura akustikoa murrizteko neurriak har-

tzeko eskatu du. Proiektuak alegazio guztiak onartzen ditu, osorik edo zati ba-
tean.

Asua-La Avanzada errepideko 28. eta 30. zenbakietako jabekideen erkidegoa
Aurrekoaren antzeko alegazioa aurkeztu du.

5.	� Ingurumen-inpaktuaren ebaluazio-espedientearen azterketa teknikoaren la-
burpena

5.1.	 Proiektuaren justifikazioa
Aldundiko Azpiegitura Sailak justifikatzen du Bilboko metropoli-eremuko ahalmen 

handiko sarearen egitura-ardatz berri horren beharra, metropoli-sarearen sendotasuna 
eta segurtasuna handitzean, Arrontegiko zubiaren ordez itsasadarraren ertzen arteko 
konexioa eginez. Horrela, bide-sarearen interkonexioa eta sarea handitzen dira, eta 
urrakortasuna gutxitzen da.

Sustatzaileak egungo bide-sarearen pilaketa murrizteko proiektuaren beharra ere 
argudiatu du. Sustatzaileak auto-pilaketaren murrizketa hori justifikatzeko erabili duen 

ereduaren kalkuluaren arabera, azpiegitura berria martxan jartzean, Arrontegiko zubiko 
trafikoa 35.000 ibilgailu inguru murriztuko da batez beste lanegunean. Gainera, proiek-
tuak trafikoa murriztea eragingo luke La Avanzadan (19.000 ibilgailu batez beste lanegu-
nean) eta A8ko Ugarteko zuzengunean (13.500 ibilgailu egunean).

Ibai azpikorako aurreikusitako trafikoa 54.000 ibilgailukoa da laneguneko batez bes-
teko urtean, martxan jarriko den urtean (2028), eta 62.000 ibilgailukoa izango da batez 
besteko lanegunean 2048an. Trafikoa pixkanaka handitzea aurreikusten da.

Laburbilduz, aukeratutako irtenbidearen justifikazioa honako atal hauetan azal dai-
teke:

1.	 Sarearen gabezia konpontzea.
2.	 Dauden auto-ilarak arintzea.
3.	 Gehiegizko ibilbideak murriztea. Bidaiaren denbora eta ibilbideak murriztea.
4.	 Istripu-tasa murriztea.
5.	 Lehendik dagoen ingurumen-eragina murriztea.
6.	 Sarean dagoen kalteberatasuna gutxitzea.
Sustatzaileak erabiltzen duen ereduaren arabera, denboran zehar Bilboko metropo-

li-eremuko trafikoa handituz joango da pixkanaka, eta azpiegitura berriak, itsasadarraren 
bi ertzen arteko ibilbide berriak gaitzen dituenez, kilometro/ibilgailu kopurua murriztuko 
du, ibai azpikorik gabeko agertoki batekin alderatuta.

Mugikortasun jasangarriaren printzipioa da mugikortasunari buruzko kontzepzio be-
rriaren oinarri, besteak beste, klima-aldaketa arintzeko. Mugikortasun jasangarrirako ad-
ministrazio publikoen politikak ohiko joan-etorriak minimizatzen saiatzen dira, ibilgailu 
pribatuaren erabilera murrizten lagundu nahi dute eta gizarte-, ekonomia-, ingurumen- 
eta energia-kostu txikiena duten garraio-bitartekoak sustatu nahi dituzte.

Gogoan izan behar da martxoaren 10eko 4/2005 Foru Arauaren Xedapen Gehigarria, 
Bizkaiko Errepideen I. Lurralde Plan Sektoriala onartzen duen apirilaren 15eko 8/1999 
Foru Araua aldatzen duena. Horren arabera, «Beharrezkoa da eredua aldatzea, Europar 
Batasunaren helburua lortzeko, Bizkaiko Foru Aldundiak partekatuta eta bide-sarearen 
funtzionaltasuna kudeatzeko politiketan aurreikusita, mugikortasunaren hazkundeari 
eusteko».

Era berean, gaur egun izapidetzen ari den Bizkaiko errepideen sektore-plangintzaren 
abiapuntua da errepide-trafikoaren mugikortasunari eustea, bertan jasotzen den bezala: 
«Foru errepide-sarearen gaineko mugikortasun motorizatuaren eskaria, Planaren hori-
zonteko urtean, gaur egun dagoen eskariaren antzekoa izatea». Helburu hori bat dator 
Energiaren eta Klimaren Plan Nazional Integratuarekin (PNIEC). Plan horren helburua 
da urtean %1,5 murriztea hiriarteko trafikoa (eta %35eraino hiri-inguruneetako trafikoa 
2030erako).

Egia da Bizkaiko Foru Aldundiak jarduerak egiten dituela helburu horiekin, baina 
proiektu honetan proposatzen den jarduketa ez da horietako bat, ibilgailu pribatuaren 
erabilera errazten baitu Bilbo metropolitarreko mugikortasunean. Oro har, frogatuta dago 
bide-azpiegituren eskaintza handitzeak dei efektua eragiten diola auto partikularraren 
erabiltzaileari.

Proiektuaren dokumentazioan aitortzen da, halaber, zirkulazio-baldintzak hobetzeak 
indukzio-efektua eta ibilgailu pribatuen mugikortasuna areagotzea ekarriko duela. Proiek-
tuak erabiltzen duen ereduak bere gain hartzen du trafikoaren etengabeko hazkundea, 
eta kalkulatzen du 2038an ibilgailu pribatuko mugikortasuna %21 handituko dela 2019ko 
mugikortasunarekin alderatuta Bizkaiko Lurralde Historikoan. Horrek esan nahi du urte-
ko batez besteko hazkunde-tasa %1 ingurukoa dela. 2048an, ibilgailu pribatuan eginda-
ko bidaiak 2019an ikusitakoak baino %33 handiagoak izango lirateke.

Proiektuaren arabera, Bilboko metropoli-trenbidearen barruan gainzabalera bat egin-
go da ibai azpiko tartean, Areetako geltokiak eta Sestaokoak lotuko dituen azpiegitura 
berri batekin. Aurreikuspen hori ez dago oraindik zehaztuta. Bilbo metropolitarraren ere-

muan mugikortasunaren eta garraioaren plangintza integrala egiteko beharra ikusten da, 
baina oraindik ez zaio behar besteko sakontasunarekin heldu.

5.2.	 Aukeren analisia
Abiapuntua eta helmuga puntu berberetan, Artatzako biribilgunean eta Ballontiko ar-

datzean, Sestaoko biribilgunearen eta Portugaleteko biribilgunearen artean, dituzten bi 
trazadura-aukera hartu dira kontuan. Aukera desberdinak ingurumenaren ikuspegitik ba-
loratzeko aldagai garrantzitsuena biztanleriari eta erabilera publikoari eragitea da.

1. aukerak Eskuinaldean Artatzako parkearen zati bat hartuko luketen lur gaineko 
bideekin lotzea proiektatzen du, Gobelaurre kaletik hurbilen dagoen eremuan. 2. auke-
rak egoera hau konpontzen du Artatzako parkearen azpiko bide berri guztiak lurperatuz. 
Hala ere, Ezkerraldean, Ballonti aldeko 1. aukeraren okupazioa txikiagoa da, Rivas au-
zoaren parean dagoen biribilgunea aprobetxatzen baita. Ezkerraldeko 1. aukerak Por-
tugaleteko udalerriko sistema orokorretako lurzoruei eragingo lieke, babestutako lurzoru 
urbanizaezinean espazio libreen sistema orokor gisa kalifikatuta daudenei, hain zuzen 
ere. 2. aukerak ez die lurzoru horiei eragiten.

Eraikuntza-fasean, berotegi-efektuko gasen isuriak txikiagoak dira 1. aukeran 
(114.491 t CO2-eq) 2. aukeran baino (144.678 t CO2-eq), %26 handiagoak. 2. aukera 
aukeratzeko arrazoia da, sustatzaileak dioenez, 1. aukerak baino trafiko gehiago hartzen 
duela eragiketa-fasean, eta, horrela, berotegi-efektuko gasen emisio gehiago aurrezten 
dituela eragiketa-fasean (5700 t CO2-eq/urte eta 3990 t CO2-eq/urte).

Sustatzaileak 2. aukeraren alde egin du, funtzionamenduaren fasean 1. aukerak bai-
no eragin txikiagoa duelako herritarrengan eta erabilera publikoan; izan ere, 2. aukerare-
kin Artatzako parkearen eremuko trazadura lurpean geratuko da. Gainera, Portugaleteko 
hirigintza-plangintzaren arabera babestutako lurzoruei eragitea saihesten da.

5.3.	 Proiektuaren inpaktu nagusien tratamendua
5.3.1.	 Eraikuntza fasea

		 5.3.1.1.	 Klima-aldaketa.
		 Eraikuntza-faseko BEG isuriak
		� Eraikuntza-fasean dauden berotegi-efektuko gasen isuriak honela kalkulatzen 

dira (144.678 t CO2-eq), hautatutako aukeran. Berotegi-efektuko gasen isurien 
magnitudea Bizkaiko Lurralde Historikoko zerbitzuen sektore osoaren urte-
ko isurketa baino pixka bat txikiagoa da soilik ibai azpikoa eraikitzeko fasean, 
2020ko BEGen Inbentarioko datuen arabera.

		� Beraz, proiektuak eragiten dituen berotegi-efektuko gasen isuriak konpentsatze-
ko neurriak hartu behar dira.

		� 5.3.1.2.	 Zarata.
		 Eskuinaldeko obren fasea
		 A)	 Artatzako parkearen hondeaketa.
			�  Sustatzaileak modelizazio akustiko bat aurkeztu du obren fasean. Bertan, 

Artatzako parkearen hondeaketak eta husteak eragingo duen inpaktu akus-
tikoa baloratzen da, hondeaketa-lanak hasteko behar den kotaraino. Hon-
deaketa hori hamaika hilabetez egitea aurreikusten da, eta egunez baino ez 
da egingo. Inguruko eraikinetako fatxadetan parkea induskatzean sortutako 
isofonoen mapak eta zarata-mapak sartzen dira. EAEko hots-kutsadurari 
buruzko 213/2012 Dekretuan definitutako Kalitate akustikoko helburuak har-
tzen dira kontuan. Artatzako parkeko hondeaketa-lanetarako, eguneko aldia 
hartzen da kontuan, ez baita gauez hondeaketa-lanik egingo. Azterlanetik 
ondoriozta daitekeenez, parkeko hondeaketa-lanek ingurunean zarata area-
gotzea dakarte, obrak hasi aurreko egoerarekin alderatuta. Hondeaketak 
aurrera egin ahala, parkeko etxebizitzen gaineko eragina aldatu egiten da 
kokapenaren arabera. 3. eta 6. hilabeteen artean espero da parkean dau-
den etxebizitzei eragingo diela gehien, eta fatxadan 65 dB(A) baino gehiago 

izatea. Egoera hori Artatza jauregian ere gertatzen da hondeaketako lehen 
hilabetean.

			�  Hondeaketak aurrera egin ahala, areagotu egiten da Artaza-Romo BHIren 
eta Romo HLHIren gaineko eragina. Hondeaketako hirugarren eta zortzi-
garren hilabeteen artean, Artaza-Romo BHIko irakaskuntzarako fatxadako 
Kalitate akustikoko helburuak gainditzen dira, eta hondeaketako 5. eta 6. 
hilabeteetan 65 dB(A) izatera iristen dira. Romo HLHIren kasuan, fatxadan 
60 dB(A) gainditzen dira laugarren eta seigarren hilabeteen artean.

		 B)	 Artatzako parkea husten denetik tunelak egiteko epea.
			�  Obren fase honek urtebete baino gehiago iraungo du, eta lanak egunez zein 

gauez egingo dira. Azterketa akustikotik ondorioztatzen denez, eguneko al-
dian Kalitate akustikoko helburuak gainditzen dira parkearen hegoaldeko 
etxebizitzaren fatxadan eta parkerantz ematen duten Artaza-Romo BHIko 
eraikinen fatxadetan, eta 68 dB(A)-ra iristen dira ikastetxean, EAEko hots-ku-
tsadurari buruzko 213/2012 Dekretuan ezarritako irakaskuntzarako Kalitate 
akustikoko helburuak 8 dB(A) -tan gaindituz. Gauez, parkeko etxebizitzen 
fatxadan ez dira Kalitate akustikoko helburuak gainditzen.

		 C)	 Tunel faltsuen pantailak eta gainerako zereginak egiteko epea.
			�  Obren fase honek urtebete baino gehiago iraungo du, eta lanak egunez egin-

go dira. Azterlan akustikoaren arabera, ez dira Kalitate akustikoko helburuak 
gaindituko Gobelaurre kaleko etxebizitzen fatxadan, ezta parkeko etxebizi-
tzetan ere, La Avanzada ondoan dagoen etxebizitzan izan ezik, bertan 67 
dB(A) izatea aurreikusten baita.

			�  Obrak eskuinaldean egiten ari den zarataren eragina larria dela baloratu 
behar da, batez ere Artatza BHIren kasuan. Beraz, neurri zuzentzaile eta 
babesle handiak hartu beharko dira obrak ikastetxeetako eskola-komunita-
tean eta parkean kokatutako etxebizitzetako egoiliarrengan izan dezakeen 
eragina minimizatzeko. Sustatzaileak hainbat proposamen aurkeztu ditu: 
emisio txikiagoko makinak erabiltzea, lur-kabailoia edo pantaila akustikoa 
egitea Artaza-Romo BHIren perimetroan eta parkearen hegoaldeko etxebizi-
tza egitea, 236 m-ko luzerakoa eta 6 metroko garaierakoa, eta aldi baterako 
pantaila akustikoa, 65 m-ko luzerakoa eta 2,5 metroko altuerakoa, La Avan-
zada ondoko etxebizitzarako.

			�  Neurri zuzentzaile horien eragina aztertu ondoren, ingurumen organo honek 
uste du ez direla nahikoak Artaza-Romo BHIren kasuan; izan ere, parkea 
husteko fasean fatxadan aplikatu beharreko Kalitate akustikoko helburua 
gainditzen da (60 dB(A)), eta tunelak egiteko fasean, berriz, urtebete baino 
gehiago irauten dute, eta 60 dB(A) izatera iristen dira. Beraz, neurri zuzen-
tzaile gehigarriak aplikatu beharko dira. Parkean kokatutako etxebizitzen 
kasuan, hartutako neurri zuzentzaileekin, fatxadan eragindako zarataren in-
paktua hobetzea lortzen da.

		 D)	 Leherketak egitea.
			�  Inpaktu akustikoari buruzko azterlanean, lurra harrotzeko Artatzako parkea 

husteko aurreikusitako leherketen eragin akustikoaren balorazioa jasotzen 
da. +10 kotako leherketa baten efektu akustikoa modelizatzen da hura ger-
tatzen den unean. Inguruko eraikinen gaineko eragina, inguruko ehunka me-
trotan, oso zirraragarria da, 87 dB(A)-raino iristen baita Artaza-Romo BHIren 
fatxadan edo 85 dB(A)-raino Gobelaurre kaleko etxebizitzetan. Neurri zu-
zentzaile gisa, herritarrak ohartarazteko protokoloak ezartzea proposatu du 
sustatzaileak. Proiektuaren oso ekintza puntuala bada ere, bere ondorioak 
onartezintzat jotzen dira, planteatu den bezala. Beraz, Artatzako parkeko 
hondeaketan aurreikusitako leherketak kendu beharko dira.

		 Ezkerraldeko obren fasea
		� Ezkerraldean, obrak egiteko fasean izandako inpaktu akustikoaren azterketak tu-

nelak egitearen eragina baloratzen du, eta ondorioztatzen du ez zaiela eragingo 
eraikin sentikorrei. Galindo Salcedilloko etxebizitzetan bideak egiteko lur-mugi-
mendua gauzatzean, 65 dB(A)-ra iristen dira fatxadan, bizitegi-erabilerarako Ka-
litate akustikoko helburuaren mugan. Ingurumena zaintzeko programan egoera 
hori baloratu eta neurri zuzentzaile osagarriak ezarri beharko dira.

		 5.3.1.3.	 Bibrazioak.
		� Proiektuak aurreikusten du leherketak erabiltzea Artatzako parkea husteko 0 ko-

tara iritsi arte. Harrotzeko karga baxuko leherketak izango ziren, mendigune ha-
rritsua deskonposatzeko, ondoren errazago induskatzeko. Zarataren azterketak 
leherketek inguruko eraikin sentikorretan (Artaza-Romo BHI eta parkeko etxebi-
zitzak) duten eraginaren balorazioa ematen du. Analisia beste azpiegitura-obra 
batzuetako leherketekin egindako alderaketan oinarritzen da. Lortutako emai-
tzen arabera, EAEko hots-kutsadurari buruzko 213/2012 Dekretuaren I. zatiko I. 
eranskineko C taulan zehaztutako kalitate-helburuak betetzen dira, baina 71 dB-
ra iristen dira Artaza-Romo BHIn. Bibrazioei aplika dakiekeen kalitate akustikoa-
ren helburua 72 dB-koa da, eta 74 dB-koa Artatza parkeko bizitegi-eraikinetan, 
eta bibrazioei aplika dakiekeen kalitate akustikoaren helburua 75 dB-koa. Artatza 
jauregian 71 dB lortzen dira, eta Kalitate akustikoko helburu aplikagarria 72 dB-
koa da. Kalitate akustikoko helburu horiek 3 dB-tan handitzen dira, egunean ez 
baitira 3 leherketa baino gehiago aurreikusten.

		� Ingurumen organo honek lehen baloratu duen bezala, parkea husteko fasean 
leherketak egitea onartezina da planteatu den bezala, eta, beraz, horiek ken-
tzeak sortzen dituzten bibrazioen ondorioak ezabatzen ditu.

		 Tunelak zulatzeko eraikuntza-fasean ez da leherketarik egitea aurreikusten.
		 5.3.1.4.	 Urei eragitea.
		 Obren fasea
		 Tuneletako hondeaketa-urak:
		� — �Eraikuntza-fasean, proiektuak aurreikusten du tuneletako hondeaketa-urak 

tratatzea bi ertzetan instalatutako araztegietan, orduko 75 m3-ko emariraino 
arazteko ahalmenarekin. Araztegia solido esekien eduki altuko ur kargatuak 
tratatzeko diseinatzen da, parametro garrantzitsuena den aldetik. Araztegieta-
ko efluenteak hondakin-uren sarera isuriko dira, eskuinaldeko isurketa-puntu 
batean eta ezkerraldeko beste isurketa-puntu batean. Saneamendu-azpie-
gituraren erakunde eskudunaren, dagokion udalaren edo Bilbao Bizkaia Ur 
Partzuergoaren arabera, dagokion ordenantzan edo araudian ezarritako para-
metroak bete beharko dira. Beraz, ez da isurketarik aurreikusten ez euri-uren 
sarera ez jabari publiko hidraulikora.

		 Lurpeko urei eragitea:
		� — �Artatzako parkearen hustuketa eta hondeaketa akuiferoen urrakortasun handi-

ko eremu batean egiten da, harea-metakinez osatua. Ingurumen-inpaktuaren 
azterketak ez du egiten obrak eremu horretan izango duen eraginaren balora-
zio espezifikorik. Gainerako trazadura akuiferoen kutsadurarekiko kaltebera-
tasun-maila nabarmenik ez duten litologietatik igarotzen da. Parkeko hondea-
ketak egiteak urak kutsatzea eragin dezake, isuriak, makinen joan-etorriak, 
eraikuntzan substantzia kimikoak erabiltzea eta abar direla eta. Obrak behar 
bezala egiteak, beharrezko prebentzio-neurri guztiak kontuan hartuta, arrisku 
hori behar bezala minimizatzea bermatu behar du. Obraren ingurumen-lanen 
planean, sustatzaileak lurpeko uren kalitatea kontrolatzeko eta egiaztatzeko 
lanen informazio zehatza eman beharko du.

		 Ibilguei eragitea:
		� — �Ezkerraldeko loturak Ballonti ibaiaren gaineko pasabide goratuen bidez egiten 

dira. Ibilguaren gainean lau egitura berri egitea aurreikusten da, zubi berrien 
bidez. Berme-pilak errekaren 5 metroko babes-zortasunetik kanpo antolatzen 
dira, 05 egituraren ezkerreko ertzeko berme-pilaren kasuan izan ezik, Portu-
galete-Ibai azpikoaren adarrari baitagokio, eta errekaren ertzean proiektatzen 
da. Ballonti errekaren jabari publiko hidraulikoaren gaineko eragina ahalik eta 
txikiena izan dadin, pila horren antolamendua aldatu beharko da, ibilguaren 
zortasun-eremutik kanpo kokatuz.

		� — �Ingurumen-inpaktuaren azterketak jariatze-ura atxikitzeko hesiak jartzea au-
rreikusten du, Ballonti errekako urei kalterik ez egiteko.

		 5.3.1.5.	 Hautsaren eragina eraikuntzan.
		� Eraikitze-fasean hautsa sortzeak Artatzako parkearen inguruko biztanleengan 

izan dezakeen eragina baloratzeko, sustatzaileak honako azterlan hau aurkeztu 
du: Arriskuaren ebaluazioa eta hautsaren kudeaketa eraikuntza-fasean. Proiek-
tuaren ekintzen eta hartzaile potentzialen arabera, hautsa uzteak eragindako 
eragozpenak, PM10 partikulak handitzeak osasunean eragindako arriskuak eta 
hartzaile ekologikoei eragindako kalteak balioesten dituen metodologia erabil-
tzen du. Artatzako parkeko hondeaketaren, makinen ihes-gasen eta horien mu-
gimenduek sortutako hautsaren eragina balioesten da, bai eta induskatutako 
materialak pilaketa-gunera garraiatzearena eta, ondoren, obratik kanpo kargatu 
eta lekualdatzearena ere. Analisiaren arabera, hautsak Artatza inguruko hartzai-
le sentikorretan eragiteko arriskua handia da, ez baitago neurri zuzentzailerik. 
Halaber, material altuen garraioarekin lotutako hautsezko zikinkeria-inpaktuak 
izateko arriskua. Ezkerraldean arriskua txikia da.

		� Obran ezarri beharreko zenbait neurri zuzentzaile proposatu ditu, eta horien ar-
tean hautsez betetako jardueretarako perimetro-pantailak jartzea. Artaza-Romo 
BHIrekin batera, neurri horiek 6 metroko garaiera izan behar dute, aurreikusitako 
5 metroko altuerako hondeaketa-materialen metaketa tenporalak gainditzeko. 
Halaber, materiala hondeaketa-eremutik ateratzen duten kamioien errodadu-
ra-azalerak zolatzea, kanpoan uzteko edo tokiko komunitatearekin komunika-
tzeko plan bat garatzeko. Proposatutako neurriekin, obran sortutako hautsaren 
inpaktua behar bezala arintzea aurreikusten da, eta inpaktua bateragarritzat jo-
tzen da. Hala ere, obra ezartzean, aurreikusitako neurri zuzentzaileak berrikusi 
beharko dira.

		 5.3.1.6.	 Natura-ondareari eragitea.
		� Proiektua historikoki goitik behera aldatu den eta azpiegituren, industrien, hirigin-

tzaren eta abarren garapenek eragindako eremu batean garatzen da. Hala ere, 
balio berezia duten natura-ondareko elementuak kontserbatzen dira, eta horien 
gainean proiektuak eragin zuzena du.

		 Fauna
		� Sustatzaileak «Ballonti ibaian arrain arantzatsuaren presentzia zehazteko azter-

lana, Lamiakoko ibai azpikoa eraikitzeko proiektuari dagokionez», non arrain-ko-
munitate interesgarri bat aurkitu den, zortzi espeziez osatua: aingira, korroi, 
zarbo, barbo, ezkailu, loina, ganbusia (exotikoa inbaditzailea) eta Gasterosteus 
aculeatus arrain arantzatsua. Arrain arantzatsua Arriskuan dauden Espezieen 
Euskadiko Katalogoan sartuta dago, Kaltebera kategorian, eta Bizkaian espe-
ziea kudeatzeko plan bat du. Sustatzaileak errekako uren kalitatean eraginik ez 
izateko neurri zuzentzaile orokorrak planteatzen ditu, espezieari ez eragiteko.

		 �Flora
		� Artatzako parkean, Arriskuan dauden Espezieen EAEko Katalogoan Kaltebera 

kategorian sartutako kostaldeko duna eta hareatzetako berezko espeziea den 
Linaria supina subsp marítima espezieko populazio bat hauteman da. Susta-
tzaileak hainbat jarduketa planteatu ditu EAEko Natura Ondarea Kontserba-

tzeko Legean ezarritako zehaztapenak betetzeko, lege horretan aurreikusitako 
salbuespenak aplikatuta. Jarduketen helburua da proiektuak ukitzen ez dituen 
populazioak babestea eta espeziea kontserbazio-egoera onean mantentzea. 
Aldundiko Natura Ondarearen Zerbitzuak jakinarazi du sustatzaileak aurreikusi-
tako jarduketak Aldundiko organo eskudunaren nahitaezko baimena izan behar 
duela, espeziearen habitata berreskuratzeko programa batean oinarrituta, Arta-
tzako parkean obrak eragingo duen habitataren hasierako galera garbia konpen-
tsatzeko neurriak barne, berreskuratze-programa horretan ezarritakoak.

		 5.3.1.7.	 Espezie exotiko inbaditzaileak.
		� Ballontiko ibaiaren eta ibai azpikoaren arteko lotunearen inguruan flora exotiko 

inbaditzaileko espezieen populazio zabalak daude. Cortaderia selloana Pan-
pa-lezkak obrek kaltetutako eremuko eremu zabalak hartzen ditu, baita beste 
espezie batzuk ere: Buddleja davidii, Fallopia japonica, Araujia sericifera, etab. 
Horietako batzuk Espezie Exotiko Inbaditzaileen Espainiako Katalogoan sartu-
ta daude. Katalogo hori Espezie Exotiko Inbaditzaileen Espainiako Katalogoa 
arautzen duen abuztuaren 2ko 630/2013 Errege Dekretuaren bidez arautu zen. 
Ingurumen-inpaktuaren azterketak eremu horretan dagoela hautematen du, eta 
jarduteko proposamen orokor bat egiten du, ingurumen-lanen planean aurkeztu 
beharreko desagerrarazte-plan batekin zehaztu beharrekoa.

		� 5.3.1.8.	 Kutsatuta egon daitezkeen lurzoruak.
		� Proiektuak EAEko Kutsatuta egon daitezkeen Lurzoruen Inbentarioan sartutako 

hainbat lurzatiri eragiten die, zehazki, Portugaleteko (Bizkaia) Geoiker 48078-
00077 kodea duen kokapenari, zeina Rivas Viejoko zabortegiari baitagokio, Ba-
llontiko korridorea eraikitzeko lanak dagoeneko kaltetu baitzuen. Trapagarango 
Valle de Trapaga-Trapagaran udalerriko Geoiker kodea 48080-00008 duen lur-
zatiari ere eragiten dio, industria-jarduera duen lurzoru bati, non Ballonti erreka 
bideratzeko obrak egin ziren, Ballontiko korridorea egiteko.

		� Rivas Viejoko zabortegi zaharraren lehen kasuan, proiektuak leku horri eragiten 
dio unean-unean, Portugaleteko biribilgune berriaren iparraldeko ezponda indus-
katu delako eta Nervaceroko sarbidea (112 ardatza) egin delako. Trapagarango 
kokapenari dagokionez, EST06 egituraren pilareek obrak egiteko hondeatu zen 
lurzoruan duten eragina da.

		� Lurzorua kutsatzea saihestu eta kutsatutakoa garbitzeko ekainaren 25eko 4/2015 
Legearen 23. artikulua aplikatuz, lurzoruaren kalitatearen adierazpenaren proze-
dura hasi beharko da, Rivas Viejoko zabortegiaren kokalekuan egin beharreko 
lanen kasuan.

		� 48080-00008 kodeko kokapenaren kasuan, erreferentziako araudian ezarrita-
koaren arabera jardun beharko da, eta Eusko Jaurlaritzako organo eskudunak 
baloratu beharreko lurzoruaren hondeaketa selektiboko plan bat egin beharko 
da.

		 5.3.1.9.	 Hondeaketako soberakinak kudeatzea.
		� Proiektua gauzatzeko, 1,781 milioi metro kubiko harri eta lur garbi induskatu 

behar dira obratik kanpo. Proiektuak Bilboko Portu Autonomora eramatea aurrei-
kusten du, portuko kai-muturra handitzeko obretara bideratzeko.

		� Horietako batzuk, 205.000 m3 inguru, aldi baterako metatuko dira BI-3747 erre-
pidearen ondoan dagoen orubean, Ballonti ibaiaren eskuinaldean, Trapagaran 
udalerrian, tunelak egin ondoren Artatzako parkera eraman eta berreraikitzeko 
erabili ahal izateko. Orube hori kutsatutako lurzoruen atalean 48080-00008 ko-
dearekin identifikatuta dago. Puntu honetan materialak biltzeko, arrokak eta lur 
garbiak kutsatuko ez direla bermatu behar da.

		� Portua handitzeko obrek ingurumenaren gaineko eraginaren aldeko adierazpena 
jaso zuten, «Kai-muturreko proiektua, Bilboko portua kanpoaldeko irekian, A-4, 
A-5 eta A-6 kaietan handitzeko». Ingurumeneko Estatu Idazkaritzak eman zuen, 

2013ko apirilaren 17an, eta 2013ko maiatzaren 8ko BOEn argitaratu zen, 110. 
zenbakian.

		� Sustatzaileak proiektuaren aurreikuspen hori IIAd-en ezarritako baldintzetara 
egokitzen den aztertu du, eta ondorioztatu du hari egokitzen zaion proposamena 
dela. Lamiakoko ibai azpikoa eraikitzeagatik soberan geratuko den bolumena A4 
eta A5 kaien betegarri izango da.

		� Hondeaketako soberako material kopuru handi hori berrerabiltzea bat dator, ha-
laber, EAEko hondakinak prebenitzeko eta kudeatzeko planaren aurreikuspe-
nekin. Plan horren helburua da hondeaketako lur eta harri garbiak balorizatzea, 
2025. urtean %75era iritsi beharko baitu. Horrela planteatutako jarduketak bete 
egiten ditu hondeatutako material naturalak balorizatzeko arau orokorrei buruzko 
urriaren 10eko APM/1007/2017 Aginduaren zehaztapenak, betelanetan eta sor-
tzekoak ez diren obretan erabiltzeko.

		� Materialak lekualdatzeko hainbat aukera aztertu dira, itsasoz lekualdatzea bar-
ne. Aukera onena da soberan dauden materialak errepidez eramatea tuneletako 
bi ahoetatik.

		 5.3.1.10. Kultura-ondareari eragitea.
		� Obratik hurbilen dauden kultur ondarearen elementuak Artatza jauregia eta Ar-

tatza parkeko eraikina dira. Kultura-ondarearen gaineko eragin gertagarrienak, 
beraz, hondeaketaren ondorioz eraikin horiei eragin diezaieketenak dira, hala 
nola bibrazioak eta abar. Jauregiaren ingurua asko aldatuko da obren fasean, 
eta, ondoren, hasierako egoerara itzuliko da.

		� Gogoan izan behar da EAEko Kultura Ondareari buruzko Legeak ezartzen duela 
Euskal Autonomia Erkidegoko eta lurralde historikoetako administrazioek euskal 
kultura-ondarea osatzen duten ondasunak zaintzeko, zaintzeko, balioesteko eta 
zabaltzeko erabiliko dutela obra publikoa finantzatzeko aurrekontu-partiden %1 
gutxienez.

5.3.2.	 Eragiketa-fasea
		 5.3.2.1.	 BEG isuriak.
		� Proiektuaren arabera, ibai azpikoak errepideen foru-sareko berotegi-efektuko 

gasen emisioak gutxiago handitzea ekarriko du. Aurkeztutako dokumentazioaren 
arabera, proiektatutako errepide zatian (4,5 km) isuriak 12,79 kt CO2-eq izan-
go dira 2028an, eta 14,27 kt CO2-eq 2038an (2. aukera). Aurkeztutako eraikun-
tza-proiektuak planteatzen dituen agertoki guztiek BEGen emisioak handitzea 
dakarte 2028rako eta 2038rako. Hau da, nahiz eta ibilitako kilometro-kopurua 
eta, beraz, isuriak gutxitu daitezkeen ibai azpikorik gabeko agertoki batean, ez 
dira konpentsatuko proiektuaren eremuan trafikoa etengabe handitzeagatik.

		 5.3.2.2.	 Zarata.
		 Eskuinaldeko funtzionamendu-fasea
		� Azterketa akustikoan, azpiegitura berriaren eraikuntzak eragindako eremu akus-

tikoetan eta inguruko eraikinetako fatxadetan duen eragina baloratzen da. Abia-
puntuko egoera, egungo egoera, EAEko hots-kutsadurari buruzko 213/2012 
Dekretuaren 1. eranskineko 1. zatiko A taulan definitutako Kalitate akustikoko 
helburuak gainditzen direla da, bai Artatzako parkeko etxebizitzetan, hegoaldean 
dagoena izan ezik, bai Asua-La Avanzada, La Avanzada, Gobelaurre kaleen eta 
Uribe Kosta korridorearen inguruetan. Ikastetxeetako fatxadetan aplikatzekoak 
diren Kalitate akustikoko helburuak ere gainditzen dira. Azpiegitura berria denez, 
aplikatu beharreko kalitate akustikoaren helburuak EAEko hots-kutsadurari bu-
ruzko 213/2012 Dekretuaren 2. zatiko D taulakoak dira, horrela aintzat hartutako 
tarteetarako.

		� Martxan dagoen azpiegitura berriarekin zaratak duen eragina baloratzeko egin-
dako modelizazioaren arabera, Asua-La Avanzada kaleko bizitegi-eremu akusti-
koko immisio-mailek 10 dB(A) gaindituko dute gauez bizitegi-eremuei aplikatzeko 

helburua, eremu akustikoaren mugan neurtuta. Eraikinen fatxadetan, gauez 50 
dB(A) -ko Kalitate akustikoko helburua 4 eta 5 dB(A)-tan gainditzen da. Zubitxo 
kaleko Uribe Kosta korridorearen mendebaldean dauden goiko solairuetan ere 
Kalitate akustikoko helburuak gainditzen dira. La Avanzada ibaiaren bi ertzetan 
kokatutako eraikinetan, eremu akustikoa «d motako» eremu akustikoa da, bizi-
tegi-erabilera baino sentikortasun txikiagoko Kalitate akustikoko helburuekin, eta 
horiek ez dira gainditzen. Azterketa akustikoaren arabera, azpiegitura berriak ez 
ditu gainditzen Artatzako parkean, Gobelaurreko etxebizitzetan eta ikastetxeetan 
aplikatzekoak diren Kalitate akustikoko helburuak.

		� Azterlan akustikoak neurri zuzentzaile gisa proposatzen du Asua-La Avanzada 
kalean errepidearen eta Kalitate akustikoko helburuak betetzen ez diren eraiki-
nen arteko lurzati pribatuen perimetroetan 3 metroko altuerako banakako pan-
tailak ezartzea, bai eta zoladura soinu-xurgatzailea aplikatzea ere. Neurri ho-
riekin, Kalitate Akustikoaren Helburua lurzorutik 2 metrora lortzen da, baina ez 
da lortzen zenbait fatxadetako maila gorabeheratsuak Kalitate akustikoko helbu-
ruetatik behera murriztea, eta, beraz, fatxadan neurri gehigarriak hartu beharko 
dira. Antzeko arazoa gertatzen da BI-637 errepidearen inguruko etxebizitzetan, 
pantaila akustikoa 2 m-tik 4 m-ra handitzea planteatzen baita. Horrela, Kalitate 
akustikoko helburuak betetzen dira 2 metrotara, baina goiko solairuetan ez da 
Kalitate akustikoko helburura iristen.

		� Ingurumen-organo honen ustez, funtzionamendu-fasean dagoen obraren ondo-
rioak Artatzako parkean ere emango dira, eta, beraz, sustatzaileari eskatu zaio 
bertan neurri zuzentzaileak har ditzala. Hainbat alegaziok ere agerian utzi dute 
egoera hau. Sustatzaileak Artatzako parkea berreraikitzeko proiektu bat aurkeztu 
du. Bertan, parkearen perimetroan pantaila akustiko bat aurreikusten da ekial-
dean, parkearen sarreraraino, La Avanzadaren aurrean, eta kabailoi bat mende-
baldean, bideak parkean duen inpaktua murrizteko.

		� Gobelaurre kalearen eta ikastetxeen ingurunearen eremuan, funtzionamendu-fa-
sean dagoen azpiegitura berriak immisio-mailak apur bat jaistea ekarriko du, ere-
duak aurreikusten duen trafikoaren berrantolaketak eraginda.

		 Ezkerraldearen funtzionamendu-fasea
		� Ezkerraldean zarata-mailak nabarmen igo dira, tarte berriak egin direlako. Inpak-

tu akustikoari buruzko azterlanak Trapagarango Salcedillo auzoko bizitegi-ere-
murako gauez ezarritako kalitate-helburuak ez betetzea identifikatzen du, eta 
2,5 m altuko pantaila akustiko bat jartzea planteatzen du, Kalitate akustikoko 
helburuak lurretik 2 metrora murriztea lortzeko. Salcedillo-Galindo auzoko etxe-
bizitzen fatxadetan ez da gauerako Kalitate akustikoko helburua lortzen; beraz, 
azterlanak neurri gehigarriak hartzeko beharra planteatzen du, eta ez dira gara-
tzen. Trapagarango San Gabrielen etorkizuneko bizitegi-eremuan, sektorearen 
perimetroan pantaila akustikoa birjartzea planteatzen da, nibel akustikoak Kalita-
te akustikoko helburuen barruan mantenduz.

		� Azterketa akustikoan planteatzen diren pantaila akustiko guztiak trapezoidala 
izango dira, landareztatzeko modukoak, Salcedillo auzokoa izan ezik, leku fal-
tagatik beste tipologia batean egin beharko baita. Kalitate akustikoko helburura 
iristen ez den etxebizitza-eraikinetako fatxadetarako. Oro har, azterlan akusti-
koak ezartzen du kristalak jarri behar direla fatxadan.

		� Azkenik, zaratari dagokionez, eragin akustikoaren azterketak bide berriaren zor-
tasun akustikoko eremuaren azalera kalkulatu du, 213/2012 Dekretuaren 29.4 
artikuluan ezartzen den bezala, eta ez da aldaketarik izan dagoen mugaketan.

		 5.3.2.3.	 Urei eragitea.
		� Artaza aldeko eragiketa-faserako, drainatze-sistema bat proiektatzen da, ponpa-

keta-hobi bitara eramaten den jariatze-ura gainazaletik bilduko duena. Bertatik, 
presiozko hodi baten bidez, ibai azpikoa-Uribe Kosta eta ibai azpikoa-La Avan-
zada adarren inguruko euri-kolektoreetara husten dira. Ez da eman euri-uren ko-

lektoreen norakoari buruzko informaziorik, eta alderdi hori proiektua behin betiko 
onartu aurretik zehaztu behar da.

		� Ezkerraldean, jariatze-urak biltzeko eta drainatze jasangarriko sistemetara 
bideratzeko sistema bat aurreikusten da, 107 eta 102 adarren barruan aintzi-
ra-putzuak eginez diseinatua. Aintzira-sistema horietatik urak Ballontiko ibilgura 
isuriko dira dekantatu ondoren. Obren ingurumen-jarraipenean, aurreikusitako 
sistemaren eraginkortasuna baloratuko da.

		� Mendigune harritsuko iragazketa-urak, ur garbiak direnak, ezkerraldetik ponpa-
tuko dira kanpora, ingurumen-inpaktuaren azterektan ezarritakoaren arabera, 
eta, ondoren, Ballonti ibaira isurtzea aurreikusten da.

		 5.3.2.4.	 Kutsatzaile atmosferikoen eragina.
		� Sustatzaileak «Kutsatzaileen analisia» izeneko azterlana aurkeztu du, ibilgailuek 

Lamiakoko tuneletik igarotzean sortzen dituzten emisio eta partikula kutsatzai-
leen sorrera aztertzen duena, inguruko ingurumenean duten eragina aztertzeko. 
Proiektatutako aireztapen-sistemak aztertzen ditu. Tunel baten inguruko airearen 
kalitatea NO2, CO eta partikulen kontzentrazioan eta tunelen ahoetan sortzen 
den emisioan oinarrituta aztertzen da. Modelizazioaren emaitzak urtarrilaren 
28ko 102/2011 Errege Dekretuan, airearen kalitatea hobetzeari buruzkoa dena, 
ezarritako kalitate-helburuekin alderatzen dira, nitrogeno dioxidoaren eta nitroge-
no oxidoen, partikulen eta karbono monoxidoaren kontzentrazioei dagokienez.

		� Analisiak ondorioztatzen du simulazio bidez lortutako kutsatzaileen mugek ez 
dituztela araudiak ezarritako kutsadura-mugak gainditzen, eta, beraz, posible da 
eragiketa normalean luzetarako aireztapen bat egitea tunelaren barruan, dela 
modu naturalean ibilgailuek eraginda, dela mekanikoki, instalatu beharreko zu-
rrusta-haizagailuen (jet fan) bidez.

		� Proiektuaren ingurumena zaintzeko planean, aurkeztutako simulazioa aztertze-
ko eta egiaztatzeko metodo bat sartu beharko da.

		 5.3.2.5.	� Proiektuaren kalteberatasuna istripu larrien edo hondamendien au-
rrean.

		� Ingurumen-inpaktuaren azterketak proiektuaren esparruan dauden arriskuen 
azterketa jasotzen du. Ibai azpikoaren ahoa, eskuinaldean, T=500 urteko erre-
pikatze-denborako Gobela ibaiaren uholde-orbanaren eraginpean dago. Ingu-
rumen-inpaktuaren azterketak prebentzio-neurri gisa proposatzen du tunelaren 
sarreran uhateak jartzea, zonan gerta daitezkeen uholde-gertaeretan urik sar ez 
dadin.

		� Beste arrisku batzuk aztertzen dira, hala nola arrisku sismikoa, baso-suteak, 
itsas mailaren igoera eta salgai arriskutsuak garraiatzeagatiko arrisku teknologi-
koak. Arrisku horietako batzuk txikitzat jotzen dira. Proiektuak eta ingurumen-in-
paktuaren azterketak horri buruzko prebentzio- eta zuzenketa-neurriak jasotzen 
dituzte.

6.	 Proiekturako baldintzak
Proiektuaren IIAk jasotzen dituen neurri babesle eta zuzentzaileez gain, honako bal-

dintza hauek bete beharko dira nahitaez:

6.1.	 Baldintza orokorrak
1.	 Sustatzaileak IIAn jasotako zehaztapen tekniko, prebentzio-, zuzenketa- eta 

konpentsazio-neurri guztiak bete beharko ditu, bai eta jendaurreko informazioaren eta 
kontsulten ostean onartutakoak ere, ebazpen honetan ezarritakoaren aurkakoak ez di-
ren heinean, bai eta ingurumen-inpaktuaren adierazpen honetan ezarritako baldintza 
bereziak ere.

2.	 Proiektua aldatzen edo handitzen den kasuetan, Ingurumen Ebaluazioari buruz-
ko abenduaren 9ko 21/2013 Legearen 7.1.c) eta 7.2.c) artikuluek eta Euskal Autonomia 
Erkidegoko Ingurumen Administrazioaren abenduaren 9ko 10/2021 Legearen II.D erans-

kinaren 3. atalak xedatutakoa aplikatuz, ingurumen organo honek erabakiko du aldaketa 
edo handitze horiek arauak xedatzen dituen ingurumen-inpaktuaren ebaluazioaren in-
guruabar bati lotu behar ote zaizkion, horien eraginez, ingurumenean ondorio kaltegarri 
esanguratsuak sorraraz ditzaketenean.

Atal horren barruan, kontuan hartu beharko dira eraikuntza-lanen esleipendun den 
kontratistak proiektuan aurkezten dituen aldaketak edo hobekuntzak, lanak hasi aurretik 
edo horiek egiten ari diren bitartean. Haien deskribapena eta ingurumen analisia eman 
beharko zaizkio ingurumen organo honi, horren inguruko iritzia eman dezan.

Aurreko paragrafoan aintzat hartutakoen garrantzia izan gabe, lanak egiteko gainera-
ko izapideetan sortzen diren proiektuaren aldaketa puntualak ingurumenaren ikuspegitik 
ere justifikatu beharko dira, eta horiei dagozkien aldaketak neurri babesle eta zuzen-
tzaileen multzoan, ingurumena zaintzeko programan, aurrekontuan eta baldintza-agirian 
jaso beharko dira. Gainera, aldaketa puntual horiek proiektuaren ingurumen-jarraipe-
nean eta -zaintzan dokumentatu beharko dira.

3.	 Ingurumen-inpaktuari lotutako neurri babesleak, zuzentzailea eta konpentsatzai-
le guztiak lanak, aurrekontuak eta horiek jasotzen dituzten baldintza-agiriak kontrata-
tzeko proiektuetan txertatuko dira. Obraren kontratazio-organoak neurri egokiak hartu 
beharko ditu, proiektuaren kontratua gauzatzean enpresa kontratistek ingurumen-inpak-
tuaren adierazpen honetatik eratorritako betebeharrak betetzen dituztela bermatzeko.

4.	 Ingurumen organo honi jakinaraziko zaio lanak hasteko aurreikusitako data, gu-
txienez, bi aste lehenago.

6.2.	 Proiekturako baldintza espezifikoak
Proiektuak Galindoko biribilgunearen gainean biaduktu bat eraikitzea proposatzen 

du (EST06 egitura), ibai azpiko bidearen mendebaldeko galtzadatik Galindorekin lotzeko 
zuzeneko adarra. Proiektuak gauzatzea justifikatzen du, «...igaro den trafikoak Galindo-
ko biribilgunea zeharkatu ez dezan eta, beraz, ibai azpikoan sartzen den trafikoarekin 
gatazkan sar ez dadin».

Proiektuaren Plangintza eta Trafiko Eranskinaren arabera, 2019an proiekturik gabeko 
oinarrizko agertokian, bi biribilguneen funtzionamendua (Nervacero eta Ballonti-Galin-
do) eta Ballontiko Ardatza A8arekin eta MHSarekin lotzea egokia da. Trafiko-ereduaren 
arabera, ibai azpikoa martxan jartzean sortzen diren trafiko berriek ez lukete hazkunde 
handirik ekarriko biribilgunearen erabileran.

Bidezubi hori egiteak hainbat ingurumen-afekzio dakartza, besteak beste, materialen 
beharrezko kontsumoa, eraikitzen eta funtzionatzen ari diren berotegi-efektuko gasak 
sortzea, egituraren pilareek eta hegalkinak lurzoruak berriro okupatzea (aintziraren bi-
dez ingurumena lehengoratzeko zona batetik gertu, 113. ardatzeko 0+100 KPan, eta, 
bereziki, 113. ardatzaren amaieran, 0+400 KP-tik 0+700 KP-ra, Ballonti ibaiaren ingu-
rumen-lehengoratze berriko eremu batekin bat datorrenean) eta azpiegituraz betetako 
ingurune batean paisaian eragitea, besteak beste.

Era berean, aipatu behar da horrelako azpiegituren etorkizuneko portaera zehazteko 
erabiltzen diren trafiko-prognosiak urrundu egiten direla, kasu batzuetan eta antzeko 
esperientzien arabera, benetako trafiko-datuetatik.

Aztertutako datuak ikusita, ingurumen organo honek uste du Galindoko biribilgunea-
ren gaineko biaduktua (EST06 egitura) ez dagoela behar bezala justifikatuta haren fun-
tzionaltasunaren eta sor litzakeen eraginen artean, ez baitator bat proposamena arau-
tzen duten iraunkortasun-irizpideekin.

Horregatik, beharrezkotzat jotzen da, hasiera batean, Lamiakoko ibai azpikoaren 
proiektutik kentzea.

Hala ere, azpiegitura martxan jarri ondoren, trafiko-kargek azpiegitura egin beharra 
justifikatzen badute, hura eraikitzea planteatu ahal izango da, eta ingurumen-inpaktua-
ren ebaluazioaren izapide berri bati ekin ahal izango zaio, Ingurumen Ebaluazioari bu-
ruzko abenduaren 9ko 21/2013 Legearen 7.1.c) eta 7.2.c) artikuluetan eta Euskadiko In-

gurumen Administrazioari buruzko abenduaren 9ko 10/2021 Legearen II.D eranskinaren 
3. puntuan xedatutakoaren arabera.

Halaber, ibai azpikoaren proiektuak Gobelaurre kaleko oinezkoen azpiko pasabidea 
mantentzen saiatu behar du.

Ezkerraldean, egungo Barakaldo–La Arena bidegorriaren behin betiko trazadura 
zehaztu behar da, eta, ahal den neurrian, obren fasean dauden sarbide-mozketak eta 
-murrizketak mugatu. Gaur egungo biribilguneen arteko trazaduraren beraren bidez iga-
robide jarraitua prestatzea baloratu behar da. Obrek bidegorriaren erabiltzaileengan du-
ten eragina minimizatu behar da.

6.3.	 Prebentzio- eta zuzentze-neurriei lotutako baldintzak
Prebentziozko neurrien, neurri zuzentzaileen eta Ingurumena Zaintzeko Programa-

ren behin betiko diseinua proiektuak zehaztu beharko du, eta ingurumen organo honek 
baloratu beharko du, ibai azpikoaren proiektuaren behin betiko onespena eman aurretik.

A.	 Soberako lur eta arroken kudeaketari dagokionez
A.1.	 Hondeatutako material naturalak betelanetan eta jatorri-obretatik kanpoko 

beste obra batzuetan erabiltzeko balorizazio arau orokorrei buruzko urriaren 10eko 
APM/1007/2017 Aginduan jasotakoa kontuan hartu beharko da, baita Eraikuntza- eta 
eraispen-hondakinen ekoizpena eta kudeaketa arautzeko den ekainaren 26ko 112/2012 
Dekretuan jasotakoa ere. Hondeaketa-soberakinak Bilboko Portu Autonomora eramate-
ko aurreikuspenetan edozein aldaketa egiteko, ingurumen organo honen aldez aurreko 
ingurumen-balorazioa beharko da.

A.2.	 Soberakinak hondeatu, kargatu eta garraiatzeko lanetan, atmosferako kutsa-
tzaileen sakabanaketa minimizatzeko neurri hauek zorroztu beharko dira:

— �Obra-bideak garbitzea eta/edo hezetzea.
— �Materialak hezetzea eta/edo estaltzea pilaketetan.
— �Bitarteko mekaniko itxiak lehentasunez erabiltzea materialak kargatzeko eta des-

kargatzeko, bitarteko irekiekin (koilara) jarduteko baldintzak mugatuz.
— �Bilboko portura eramatea kamioi estalietan, tunelaren hondeaketatik datorren ma-

terialerako.
— �Karga hezetzea, ibilbidean zehar eta deskargan zehar atmosferara hautsa isurtzea 

saihesteko, bai eta metaketa-andelean manipulatzea eta kai-muturreko betegarri-
ra iraultzea ere.

— �Obrako igarobideen zoladura.

B.	 Zarataren eta bibrazioen aurka babesteko baldintzak
B.1.	 Zaratari dagokionez, IIAn aurreikusitako neurriez gain, lanak egin bitartean za-

rataren aurkako pantailak jarriko dira obra-fasean, eta arreta berezia jarriko zaie Gobe-
laurre kaleko bizitegi-eraikinei eta eskola-eraikinei, horiek baitira eragin nagusiak. Neurri 
hori IIAd honetako C.6 atalean zehaztutakoaren osagarria izan daiteke.

B.2.	 Behin betiko eraikuntza-proiektuak honako hauek jaso beharko ditu: zarataren 
aurkako pantailen xehetasunak, fatxadako kristalak,... Suhiltzaile-parkearen eremutik 
Artaza-Romo BHIra (lurreko pantaila, sekzio trapezoidala), Artatza-Zugazarteko Glorieta 
tartean (kalearen bi aldeetako banakako pantailak), BI-637 eremuan (zarataren aurkako 
egungo pantailak handitzeko potentziala eta fatxada batean beira jartzeko potentziala), 
Salcedillo zatian (terrazako pantailak eta hainbat fatxadatan beira jartzeko potentziala) 
eta Trapagarango etorkizuneko bizitegi-eremuan (pantailak).

Pantailak, ahal dela, lurrezko kabailoi gisa egingo dira, edo, bestela, landare-horma, 
lore-horma edo pantaila akustiko begetalizagarri gisa, betiere teknikoki bideragarria bada 
eta difrakzio-ertza aztertutako pantailaren berdina bada, paisaian hobeto integratzeko.

Artaza-Romo BHIren eraginpeko fatxadak isolatu egin beharko dira, leihoen beirak 
aldatuz, 5.3.1.2 atalean aurreratzen den bezala.

B.3.	 Obrak egiteko, komunikazio- eta abisu-sistema bat ezarri beharko da, inguruko 
biztanleei obrak hasi direla eta faseak zein diren jakinarazteko.

B.4.	 Obren ustiapen-fasean aplikatu beharreko Kalitate akustikoko helburua lortzen 
ez den eraikinetako fatxadetan ezarri beharreko neurri zuzentzaile gehigarriak zehaztu 
beharko dira. Batez ere, fatxadako isolamendu-neurriak dira. Halaber, La Avanzada on-
doko Artatza parkeko etxebizitzaren kasurako ere definitu beharko da.

B.5.	 Azpiegitura berriak beharrezko neurriak hartu beharko ditu aplikatu beharre-
ko bibrazioen kalitate akustikoaren helburuak gainditzen lagunduko duten bibrazioak 
ez transmititzeko etxebizitzetarako eraikinen barruko espaziora, bereziki Artaza-Romo 
BHIn eta Leioa eta Getxo inguruko bizitegi-eremuetan.

C.	 Airearen kalitatearen babesa
C.1.	 Lanak egiteko fasean, materialak garraiatzetik, hondeaketatik edo obrako ibil-

gailuetatik atmosferara isurtzen diren zatikiak minimizatuko dira, eta beharrezkoak diren 
kontrol-neurriak ezarriko dira, hala nola ibilgailuak garbitzeko plataforma automatikoak 
eta mugikorrak, galtzadak eta ezpondak ureztatzea eta beste.

C.2.	 Hondeaketa-materialak (lurrak, hondakinak, etab.) hezetasun-baldintza ego-
kietan garraiatuko dira, eta, beharrezkoa izanez gero, karga estaltzeko gailuak dituzten 
ibilgailuetan, zatikiak atmosferara barreiatu ez daitezen. Baldintza atmosferiko txarretan, 
hala nola hegoaldeko haize zakarra dabilenean, hondeaketa-lanak eta materialak mugi-
tzeko lanak ezinbestekotzat jotzen diren jardueretara mugatuko dira, ingurumen-aholku-
laritza teknikoaren gomendioei jarraiki.

C.3.	 Obra-eremuetako irteeran, ibilgailuak garbitzeko gailuak instalatuko dira, so-
lidoak atxikitzeko sistemei konektatuta. Elementu horien ezaugarriak, kokapen zehatza 
eta dimentsioak proiektuaren dokumentazioan jaso beharko dira.

C.4.	 Obran erabiltzen diren zulatzeko makinek hauts-emisioak ahalik eta gehien 
murrizteko sistema egokiak izango dituzte.

C.5.	 Lehen aipatutako neurriak Artatzako biribilgunearen inguruan zorroztu beharko 
dira.

C.6.	 Era berean, «Eraikitze-faseko hauts-arriskuaren ebaluazioa eta kudeatzeko 
plana»-ri buruzko eranskinak adierazten duen bezala, proiektuak Artaza-Romo BHIren 
instalazioen ondoko lur-multzo edo -hesi bat izan beharko du, obraren hauts-eragina 
arintzeko behar den altuerarekin. Neurri hori, beharrezkoa bada, Gobelaurre kalera za-
baldu ahal izango da.

C.7.	 Obrak gauzatzeko fasean, hautsaren barreiadura kontrolatzeko eta minimiza-
tzeko neurriak ezarriko dira, hala nola ibilgailuak garbitzeko plataforma automatikoak 
eta mugikorrak, galtzadak eta ezpondak ureztatzea, etab. Baldintza atmosferiko txarrei 
dagokienez, hala nola hegoaldeko haize zakarrari dagokionez, hondeaketa-lanak eta 
materialak mugitzeko lanak ezinbestekotzat jotzen diren jardueretara mugatuko dira, In-
gurumen Aholkularitzaren gomendioen arabera.

D.	 Faunaren eta konektagarritasun ekologikoaren babesa
D.1.	 Bisoi europarra eta arrain arantzatsua Bizkaiko Lurralde Historikoan kudeatze-

ko planetan ezarritako zehaztapenak beteko dira.
D.2.	 Ballonti ibaiaren inguruan obrak hasi aurretik, hesi metaliko zurrun eta opaku 

bat jarriko da lekuan bertan, obren eremua eta errekaren zortasun-eremua bereizteko. 
Hesi hori behar bezala mantenduko da obrak amaitu arte.

E.	 Kutsatuta egon daitezkeen lurzoruak kudeatzeko baldintzak
E.1.	 Lurzoruaren kalitatea adierazteko prozedurari hasiera eman beharko zaio, Ri-

vas Viejoko zabortegiaren kokalekuan egin beharreko lanen kasuan.
E.2.	 Lurzorua gaika hondeatzeko plan bat egin beharko da, Eusko Jaurlaritzako or-

gano eskudunak baloratu beharrekoa, 48080-00008 kodea duen kokapenaren kasuan.

F.	 Ingurune hidrikoaren babesa
F.1.	 Tuneletako araztegietako urak BBUPko edo dagokion udaleko saneamen-

du-sarera isuriko dira, eta ez da isurketarik sortuko ibilgu publikoetara.
Errepideko plataformako drainatze-lerroak drainatze iraunkorreko sistemen bidez tra-

tatu beharko dira, hala nola urmaeleratze-putzuen bidez. Sistema horiek irisgarriak izan 
behar dute makinekin, aldizka garbitu ahal izateko. Garbiketa hori urtean gutxienez egin 
beharko da, eta handitu egingo da, azpiegituraren funtzionamenduaren ingurumen-ja-
rraipenean beharrezkoa bada.

F.2.	 Obrak egiten diren bitartean, debekatuta dago makinak Ballonti ibaiaren ibilgu-
ra sartzea. Kontu handiz jardun beharko da eraikitze-fasean, Gobela ibaiak Areetako eta 
Getxoko hiri-tartean (Gune Babestuen Erregistroko eremua) kutsadurarik eta aldaketarik 
izan ez dezan.

F.3.	 Lanetatik datozen zatiki solidoak ibilguetara iristen direlako, jabari publiko hi-
draulikoari eragiteko arriskua dagoen toki guztietan, hesi iragazleak edo jalkinak atxi-
kitzeko hesiak jarriko dira berehala, lurzoruan behar bezala ainguratuta, ur-goraldiaren 
ondorioz arrastaka joan ez daitezen.

F.4.	 Hornidurari dagokionez, proiektuak BBUPk eskariei, hornidura-iturriei eta, sa-
rea zabaldu behar izanez gero, obretarako eskakizun teknikoei dagokienez ezarritako 
baldintzak bete beharko ditu. Aztertu beharko da ea bideragarria den BBUPk tunelean 
zehar hornidura-hodi bat egitea, ikuspuntu teknikotik eta ingurumen-ikuspegitik.

Saneamenduari dagokionez, proiektuak BBUPk azaleko drainatzeak, saneamen-
du-sare bereizleak, urbanizazio berriko euri-urak biltzea, tunela iragazteko uren kudea-
keta, kolektorera isurtzeko baimena eta ezaugarriak garatzeko ezarritako baldintzak bete 
beharko ditu, eta Arroko Erakundeak Jabari Publiko Hidraulikora egiten diren isurketen 
kasuan agintzen duena bete beharko du.

F.5.	 Obrak amaitzean, Ballonti ibaia garbitzeko eskuzko kanpaina sakon bat egingo 
da, obren eragin potentzialaren eremuan, eta landaredi naturala ezabatzea saihestuko 
da.

F.6.	 Solido esekiak (lohiak zein ur gainekoak) atxikitzeko sistemetan utzitako mate-
rialak aldian-aldian kentzea eta behar bezala kudeatzea aurreikusiko da, haien ezauga-
rrien arabera. Efluenteak tratatu ondoren, isurketa-tokira eraman beharko dira, ingurune 
hartzailean kutsadura sor dezakeen lurren, materialen edo bestelako substantzien arras-
tatzerik egin gabe.

F.7.	 Oro har, elementu iraunkor edo behin-behineko guztiak (estribuak, pilareak, 
sarbideak...) Ballonti ibaiaren zortasun-eremutik kanpo kokatu beharko dira.

F.8.	 Trazaduratik egungo bide-sarerako sarbideetan, gurpilak garbitzeko sistema 
bat jarri beharko da. Gurpilak garbitzeko sistemak automatikoak izango dira eta ura be-
rrerabiltzeko aukera emango dute. Debekatuta dago ibilgura isurtzea aurrez proiekta-
tutako dekantazio-putzutik igaro gabe. Gainezkaldi edo isuriren bat antzemanez gero, 
zuzentzeko beharrezko neurriak ezarri beharko dira.

F.9.	 Ballontiko lotunearen eremuan ezarri beharreko drainatze jasangarriko siste-
mak proiektua behin betiko onartu aurretik zehaztu behar dira.

F.10.	 Ingurumen-inpaktuaren azterlana osatzeko, Artatzako parkearen eremuan 
lurpeko urek duten eragina baloratu behar da, akuiferoen kutsadurarekiko oso kaltebera-
tasun handia duen eremuan.

G.	 Landarediaren eta paisaiaren babesa
G.1.	 Ezpondei eusteko, metodo ez oso argiak erabiliko dira, eta ingurunearekiko 

ehunduran eta kolorean integratzeko modukoak izango dira. Ezpondak ez dira gunita-
tzearen bidez egonkortuko, ingurumen organo honek baliozkotu ezean.

G.2.	 Paisaia-integrazioko lanak proiektuak eragindako eremu guztietan egingo dira, 
bai eta aldi baterako zortasunetan ere, edo Ingurumen Integrazioko Eranskinean agertu ez 
arren, obra amaitu ondoren aldatu diren beste eremu batzuetan (inguruabar horretarako, 

Ingurumen Integrazioko Eranskinean, aurrekontuaren barruan, suerta daitezkeen beharri-
zan horiei erantzungo dien begiz jotako partida bat jaso beharko da). Aurreikusitako ezpon-
dak, hormak eta lur-erauzketak lanak egiten diren aldi berean landareztatuko dira, lanek 
aurrera egin ahala, birmoldatzeko eta landareztatzeko jarduerak egin daitezen.

G.3.	 Berme aldian egiten diren landaketen mantentze lanetan, ongarritzea, urez-
tatzea eta moztea ez ezik, hutsarteak bete beharko dira eta kale egin duten azaleretan 
berriro erein beharko dira haziak. Landaredia eraberritzeko lanen berme aldia gainerako 
obrarekin parekatu beharko da, eta hala, landaredia ezarri eta gutxienez bi urtekoa izan 
beharko da.

H.	 Natura-ondarea babesteko neurriak
H.1.	 Ibai azpikoaren proiektuak Linaria supina espezie kalteberaren gaineko era-

gina arintzeko neurriak jaso beharko ditu, «Artatzako parkean kokatutako Lamiakoko 
ibai azpiakoren proiektuko obrek »Linaria Supina» espezieari eragindako kalteei buruzko 
txostena, hura babesteko neurrien proposamena» txostenean adierazten direnak. Sus-
tatzaileak behar bezala justifikatu beharko du jarduketa, eta Bizkaiko Foru Aldundiko 
organo eskudunaren nahitaezko baimena izan beharko du.

H.2.	 Ibai azpikoaren proiektuak arrain hiruarantzaren espezie ahularen gaineko 
eragina arintzeko neurriak jaso beharko ditu (Gasterosteus aculeatus). Bizkaiko Foru 
Aldundiko Natura Ondarearen Zerbitzuak baliozkotu beharko ditu jarduketak.

I.	 Espezie exotiko inbaditzaileen hedapena galarazteko neurriak
I.1.	 Proiektuak flora aloktono inbaditzailea desagerrarazteko eta kontrolatzeko pro-

grama jaso beharko du. Programa horretan, alde batetik, eremuan dauden taxonen eta 
horiek ezabatzeko jarraibideen diagnostikoa eta inbentarioa jasoko dira, eta, bestetik, 
obra egin bitartean eta ustiapen-fasean ezarri beharreko babes- eta zaintza-neurriak, ale 
berriak goiz identifikatzeko eta errepide-ertzak landare inbaditzailerik gabe edukitzeko 
neurriak ere bai.

I.2.	 Lur-mugimenduak hasi aurretik, lan-eremuan hazten diren landare aloktono in-
baditzaile guztiak kenduko dira (Cortaderia selloana, Buddleja davidii, Araujia sericifera, 
robiniak eta abar).

I3.	 Erabiltzen den hazi, landare edo aldaxka guztiak behar bezala ziurtatuta egon 
behar dira, edo jatorri autoktonoa bermatuta eduki.

I.4.	 Erabiltzen diren lurren jatorria kontrolatuko da, flora-espezie inbaditzaileen sa-
kabanatze-iturri bihur ez daitezen.

I.5.	 Sustatzaileak errepide-ertzak eta ingurumena lehengoratzeko eta lorezaintzako 
lanak egin nahi diren eremu guztiak ustiapen-fase osoan espezie inbaditzailerik gabe 
eduki beharko ditu.

J.	 Hondakinen kudeaketari lotutako baldintzak
J.1.	 Aplikatzekoa den araudia bete dadin errazteko, lanetan sortutako hondakinak 

kudeatzeko sistemak ezarri beharko dira. Sistema horiek obraren langile guztiek ezagu-
tu eta nahitaez bete beharko dituzte, eta obrako jardunbide egokien eskuliburuan jaso 
beharko dira.

J.2.	 Obrako hondakin arriskutsuak biltzeko garbiguneak ihesak atxikitzen dituen ku-
beta baten edo antzekoen gainean jarri beharko dira.

J.3.	 Egoera likidoan dauden hondakinentzat ontzi estankoak jarriko dira zola ira-
gazgaitzaren gainean, behin-behinean biltegiratzeko, hustu arte. Eremu horiek inguru-
menaren aldetik sentikorrak diren eremuetatik urrun proiektatu beharko dira. Bereziki, 
erregaiak eta makinen mantentze-lanetako produktuak biltegiratzetik datozen kontrolatu 
gabeko efluenteak saihestu beharko dira.

K.	 Kultura-ondarea babesteko baldintzak
K.1.	 Azpiegitura berriak beharrezko neurriak hartu beharko ditu Babes berezirako 

proposatutako Artatza Jauregiari ez eragiteko, batez ere hustuketa eta ahokatze fasean.

L.	 Artatzako parkea lehengoratzea
L.1.	 Sustatzaileak aurkeztu beharreko behin betiko proiektuan zehazten diren Arta-

tzako parkea berreraikitzeko lanak egingo dira, egindako proposamenaren arabera, eta 
ingurumen organo honek baliozkotu beharko du.

6.4.	 Hondar-inpaktuen gaineko konpentsazio-neurriei lotutako baldintzak
Ingurumen-inpaktuaren adierazpen honetan adierazi den bezala, proiektuaren inpak-

tuen tamaina ezin da nahikoa ahuldu neurri babesle eta zuzentzaileekin, eta hondar-in-
paktuak sortzen ditu, eta horiek konpentsatu egin behar dira. Sustatzaileak proiektuak 
sortzen dituen hondar-inpaktuak konpentsatzeko jarduera-proposamenak helarazi dizkio 
ingurumen organo honi. Balioetsi ondoren, ingurumen organo honek jarduketa hauek 
ezarri ditu proiektuaren ingurumen-ondorio hondarren konpentsazio gisa, eta horietako 
batzuk, zehazki, ibai azpikoaren proiektua gauzatzean sortutako berotegi-efektuko ga-
sak konpentsatzera bideratuta daude.

A.	 Abanto-Zierbenako udalerrian, Montaño mendiaren inguruan, A8an ekobide bat egitea
Ekobidearen bideragarritasun teknikoari eta ingurumen-bideragarritasunari buruz-

ko azterlan bat egin beharko da, irtenbide-aukerak planteatzeko. Ondoren, hautatutako 
aukera garatuko duen eraikuntza-proiektua idatziko da, lizitatu egingo da eta, azkenik, 
aukeratutako irtenbidea gauzatuko da. Ekobidearen bideragarritasun teknikoari eta in-
gurumen-bideragarritasunari buruzko azterlana eta proiektuaren behin betiko eraikun-
tza-proiektua idazteko lizitazioa urtebeteko epean egin beharko dira, ingurumen-inpak-
tuari buruzko adierazpen hau egiten denetik zenbatzen hasita. Proiektua esleitu eta 
idatzi ondoren, berehala hasiko da proiektua gauzatzen. Ekobidearen eraikuntza bat 
etorriko da ibai azpikoaren obra eraikitzeko garaian (1.200.000 euro, proiektuaren bal-
dintza-agirietarako).

B.	� Ballonti erreka lehengoratzeko proiektu bat gauzatzea, Galindo itsasadarreko bo-
kalearen eta Portugaletera sartzeko biribilgunearen inguruaren artean, ibilguaren 
parametro hidromorfologikoak hobetzeko

Proiektu horrek balioetsitako memoriari erantzun beharko dio. Sustatzaileak aurkez-
tu du memoria hori, ibai azpikoaren obraren proiektuaren ingurumen-inpaktuaren adie-
razpena egin aurretik. Bertan, argi eta garbi zehazten dira egin beharreko jarduketak, 
900.000 euroko zenbatekoarekin. Ballonti erreka lehengoratzeko behin betiko proiektua 
ingurumen organo honetara bidali beharko da ingurumen-inpaktuaren adierazpen hau 
egin eta 6 hilabeteko epean. Ibai azpikoaren proiektuaren obrak hasi eta bi urteko epean 
gauzatu beharko da lehengoratze-proiektua.

C.	� Bizkaiko ingurune naturalean lurrak erostea, habitat naturalak leheneratzeko eta/
edo zaintzeko lanak egiteko

Eskuratu beharreko eremuak eta egin beharreko jarduketak ingurumen organo honek 
ikuskatuko ditu. Konpentsazio-neurri hori Azpiegituretarako Foru Sailaren transferentzia 
ekonomikoaren bidez gauzatuko da, 400.000 eurokoa, 2024ko aurrekontu-ekitaldiaren 
kargura, Ingurumeneko Foru Zuzendaritzako Natura Ondarearen Zerbitzuari, beharrez-
koak diren lursailak edo jarduketak eros ditzan, ingurumen organo honek gainbegiratu 
ondoren.

D.	 Bizkaian mendiak erostea eukaliptoak ezabatzeko eta baso autoktonoak bihurtzeko 
lanak egiteko

Konpentsazio-neurri hori Azpiegituretarako Foru Sailak Mendien Foru Zerbitzuari 
egindako transferentzia ekonomikoaren bidez gauzatuko da. Transferentzia hori 300.000 
eurokoa izango da, 2024ko aurrekontu-ekitaldiaren kargura, eta hark jardungo du egoki-
tzat jotzen dituen mendietan, ingurumen organo honi kontuak eman ondoren.

E.	 Jarduera arkeologikoa Begoñako Basilikan, Bilboren jatorria ezagutzeko eta ingu-
ruan lehen obra publikoa egiteko

Horretarako, Azpiegituretarako Foru Zuzendaritzak 1.400.000 euroko zenbateko eko-
nomikoa transferituko dio Kultura Ondarearen Foru Zerbitzuari 2024ko aurrekontu-ekital-
diaren kargura, eta zerbitzu horrek zuzenduko eta ikuskatuko du jarduera hori.

Era berean, eta Ingurumen-ebaluazioari buruzko abenduaren 9ko 21/2013 Legearen 
41.2.g) artikuluan aurreikusitakoarekin bat etorriz, jarraipen-batzorde bat sortzen da, La-
miakoko ibai azpikoko obraren eraikuntzari eta horretarako ezarritako konpentsazio-neu-
rriei buruzkoa, ebazpen honen xede den proiektuaren gauzatzea eta funtzionamendua 
gainbegiratzeko, bai eta ingurumena zaintzeko programaren emaitzak aztertzeko ere, 
eta, hala badagokio, aipatutako emaitzak ikusita, organo sustatzaileari neurri babesle 
eta zuzentzaile gehigarriak hartzea proposatzeko.

Batzordea teknikoa izango da, eta administrazio-unitate hauetako bakoitzeko langi-
leek osatuko dute: Azpiegituretarako Zuzendaritza Nagusia, Interbiak, Ingurumen Zu-
zendaritzako Ingurumenaren Kalitatearen Zerbitzua eta Natura Ondarearen Zerbitzua. 
Bertan, lehen aipatutako administrazio-unitate bakoitzeko bi ordezkarik hartuko dute par-
te, guztiak Bizkaiko Foru Aldundikoak.

Bere helburua etorkizunean sor daitezkeen arazoak konpontzea izango da, baita orga-
no sustatzailearen eta ingurumen organoaren arteko lankidetzarako bide gisa eta obraren 
exekuzioaren eta konpentsazio-neurrien interpretazio-, jarraipen- eta kontrol-arazoak kon-
pontzeko eta ingurumen-inpaktuaren adierazpena betetzeko bide gisa ere.

Batzordea ohiko izaeraz eta lau hilean behin bilduko da, ibai azpikoaren obraren 
proiektua eta horretarako ezarritako konpentsazio-neurriak onartzen direnetik aurrera. 
Hala ere, ezohiko bilerak egin ahal izango dira, kide diren administrazio-unitateetako bik 
eskatuta.

Batzordearen sorrerak ez du eragotziko, bilerez gain, elkarrizketetan jardutea, erre-
kerimenduak egitea eta obraren inguruan sor daitezkeen zalantzak argitzea, ez eta obra-
ren konpentsazio-neurriak argitzea ere.

7.	 Ingurumen-lanei buruzko planaren diseinua
Obrak hasi baino hilabete lehenago, gutxienez, kontratistak ingurumen-lanen plana 

prestatu beharko du. Plan horretan, zenbait jarduera-proposamen jasoko dira, inguru-
men-inpaktuaren adierazpen honetan (IIAd) adierazitako eta aurrerago aipatuko diren 
alderdiei dagokienez xehatua. Proposamen horiek guztiak obra-planean txertatuko dira, 
eta obraren zuzendariak berariaz onartu beharko ditu, ingurumen-aholkularitza tekni-
koak txostena egin ondoren. Ingurumen lanen plan hori Natura Ingurunearen eta Neka-
zaritzaren Foru Sail honetara bidali beharko da, obrak hasi aurretik onar dezan.

Ingurumen Lanen Planak barne hartuko ditu ingurumen-inpaktuaren azterketan pro-
posatutako betebeharrak eta ingurumen-inpaktuaren adierazpen honetan ezarritakoak, 
eta, hala badagokio, dagozkion neurri osagarri babesle eta zuzentzaileak eta zain-
tza-plana, eremu osagarri guztietako ingurumena berreskuratzeko neurriak barne. Oro 
har, ingurumen-inpaktuaren azterketan proposatutako betebehar guztiak jaso beharko 
ditu, bai eta IIAd honetan eta proiektua IIAd honetako baldintzetara egokitzeko txoste-
nean ezarritakoak ere, bai obra-faserako, bai ustiapen-faserako.

Era berean, beste administrazio sektorial batzuek ezarritako ingurumen-baldintzak 
jaso beharko dituzte: urak, hondakinak, lurzoru kutsatuak, etab. Ingurumen Lanen Pla-
nak, halaber, ingurumen-inpaktuaren adierazpen honen 8. atalean aipatutako Ingurumen 
Aholkularitzak egin beharreko zereginak eta dedikazio-egutegia jasoko ditu, eta xehe-
tasunez zehaztu beharko dira, obraren kontratistarekin, proiektuaren zuzendaritzarekin 
eta obraren jabearekin batera.

Kontrolatu beharreko parametroak zehaztu beharko ditu, parametro bakoitzeko erre-
ferentzia-balioak, laginketa- eta analisi-metodologia, kontrol-puntuen kokapena kartogra-
fia xehean, horien aldizkakotasuna eta horiek gauzatzeko aurrekontu zehatza adierazita.

Kontuan hartu beharreko atal nagusien artean, honako alderdi hauei eraz ekiteko 
aurreikusitako egutegia, laneko plangintza eta proiektuaren eskala egokiko kartografia 
ditugu:

— �Obraren eraginpeko gehieneko azalera mugatzeko lanak.
— �Babestu beharreko zuhaitz-aleak eta intereseko landaredia markatzeko lanak.
— �Intereseko zuhaitz, zuhaixka edo belarkien oinak birlandatzeko lanak, obrak landa-

reztatzeko lanetan berrerabil daitezkeenak.
— �Inguruko landare-espezieen hazia biltzeko lanak (Linaria supina), ondoren obrak 

lehengoratzeko.
— �Espezie exotiko inbaditzaileak desagerrarazteko plana, 5.3.1.7 atalean aipatua.
— �Obra-fasean inguruneko zarataren neurri zuzentzaileak ezartzeko lanak (zarata-

ren aurkako pantailak, lurrezko munak eta makinen kontrola).
— �Sakanetan jariatze-urak eta tunelen hondeaketan sortutako urak dekantatzeko sis-

temak eraikitzeko lanak.
— �Tuneletako hondeaketako hondakin-urak arazteko sistemak ezartzeko lanak.
— �5.3.1.8 atalean aipatutako Rivas Viejoko zabortegiaren kokapenean lurzoruaren 

kalitatea deklaratzeko prozedura.
— �Logistika-eremuetan, lantegietan, obra-biltegietan eta abarretan ingurumen-babe-

sa gauzatzeko egutegia eta lanak: garbiguneak, kubetak estankoak eta konketak 
eraikitzea. Eraikuntza- eta eraispen-hondakinak kudeatzeko plana gauzatzeko 
beharrezko azpiegitura ezartzea: edukiontzien kokapena, kentzeko maiztasuna, 
obran bertan berrerabiltzea, etab.

— �Adituen landa-bisiten egutegia.
— �Landareztatzeko eta paisaia-integrazioko lanak gauzatzeko egutegia eta eragiketak.
— �Oro har, denboren eta jarduketen plangintza egitea, ingurumen-inpaktuaren adie-

razpen honetan definitutako neurri zuzentzaileak eta babesleak obraren plan oro-
korrean integratzeko.

8.	 Ingurumen-aholkularitza teknikoa obretan eta berme-aldian
Obrako zuzendaritzak obrako ingurumen-zuzendaria eduki beharko du eta haren 

izendapenaren berri eman beharko dio ingurumen organo honi.
Proiektuari dagozkion lanak amaitu arte eta obraren berme-aldian, obrako zuzenda-

ritzak ingurumen-gaietan kualifikatutako aholkularitza baliatu beharko du. Aholkularitza 
horren helburua izango da ingurunean eragina duten obraren alderdi guztiak gainbegi-
ratzea, obra egiten den bitartean jardunbide egokiak kontrolatzea, eta proiektuan, ingu-
rumen-inpaktuaren azterketan eta IIAd honetan deskribatzen diren neurri zuzentzaile, 
babesle eta konpentsatzaileak aplikatu direla ziurtatzea. Era berean, gaitasuna izango 
du lanak nola doazen ikusita komenigarritzat jotzen diren beste neurri batzuk ezartzeko. 
Beharrezkoa den guztietan, IIAd honetan eta ingurumen-inpaktuaren azterketan adiera-
zitako lanak egiteko behar diren langile espezialistak izango ditu.

Ingurumen-aholkularitza hori mantendu beharko da IIAd honetako 6.4 atalean defini-
tutako konpentsazio-neurrien proiektuak garatzen diren bitartean.

9.	 Ingurumena zaintzeko programa
Ingurumena zaintzeko programa (IZP) ingurumen-inpaktuaren azterketak jasota-

koaren arabera gauzatuko da, eta aurrerago zehaztuko diren kontrolak gehitu beharko 
zaizkio. Kasuan-kasuan, programa hori abian jartzeko obra-unitate bakoitzari esleitutako 
aurrekontua egokitu beharko da. Horren ondorioz, eta eragindako partidei dagokienez, 
proiektua eguneratu egin beharko da memoriari, eranskinei, planoei, baldintzen agiriari 
eta aurrekontuei buruzko kapituluetan.

IZP lanak egiten diren bitartean gauzatuko da, berme-aldian eta obra behin betiko 
entregatzen denetik edo berme-aldia amaitzen denetik hurrengo hiru urteetan. Era be-

rean, IIAd honetako 6.4 atalean definitutako konpentsazio-neurrien proiektuak garatzeko 
ere balioko du.

Sustatzaileak IZParen agiri bategina egin beharko du, ingurumen-inpaktuaren azter-
lanean proposatutako kontrolak eta IIAd honetan adierazitakoak eta gainbegiratze-txos-
tena jasoko dituena, eta aztertu beharreko parametroen eta horien erreferentzia-balioen 
proposamen justifikatua jaso beharko du. Agiri bategin hori ingurumen organo honi bi-
daliko zaio, obrak hasi baino berrogeita bost egun lehenago, gutxienez, baloratu dezan.

Planoan, neurketa-puntu guztiak jaso beharko dira, zehatz kokatzeko beharrezko 
krokisak eta neurrien aldizkakotasuna ere bai. Halaber, obra-unitateak egiteko aurre-
kontua eta baldintza teknikoen agiria erantsi beharko dira. IZPren aurrekontua inguru-
men-inpaktuaren adierazpen honetako eskakizunetara egokitu beharko da.

21/2013 Legearen 52. artikuluak jasotzen duen legez, Ingurumena Zaintzeko Progra-
ma (IZPren agiri bategina, lanen faseko hileko jarraipen-txostenak, sei hilean behingo 
txostenak ustiapen-fasean, berme-aldian, eta obra behin betiko entregatu ondoko hiru 
urteetan, eta ingurumena zaintzeko hurrengo urteetan bete beharreko programa) organo 
eskudunaren egoitza elektronikoan argitaratuko da.

9.1.	 Aurreikusitako kontrolak
IIAk oro har txertatzen du proiektuaren irismen-dokumentuan eskatutako IZPa. 

Proiektuaren sustatzaileak proiektua behin betiko onartu aurretik eman behar duen do-
kumentazioa ikusita, IZP eguneratu egin beharko da.

Horretarako, segimendua izango duten ingurumen-sistema, -alderdi edo -aldagarriak 
identifikatu eta ezarriko dira, bai eta erabiliko den metodologia ere (datuak hartzeko es-
trategiak, muga-mailak edo erreferentziazko mailak, maiztasuna, langileak, aurrekontua, 
aldian behingo txostena, etab.).

Beharrezkoak diren operazio aurreko kontrolak sartuko dira (arrain arantzatsua be-
zalako fauna), flora (Linaria supina bezala), airearen kalitatearen eta zarataren neurke-
tak... Era berean, atmosferako kutsatzaileak (PM10, NOx...) neurtzeko programa bat 
sartuko da, hartutako neurri zuzentzaileen eraginkortasuna frogatuko duena eta neurri 
zorrotzagoak hartzea ahalbidetuko duena, ingurunearen sentikortasuna kontuan hartuta. 
Honako hauek jaso behar ditu:

a)	� Kutsatzaileen dispertsioa, PM10 kontzentrazioa ingurunean eta ikuskapen bi-
sualerako gune sentikorrak monitorizatzeko proposamena.

b)	� Erreferentzia-mailen zenbatespena eta jarduera-protokoloa, maila horiek gaindi-
tuz gero.

Gainera, aurreikusitako kontrolen artean honako hauek hartuko dira kontuan:
a)	� Obrako soberakinen kudeaketaren dokumentuen kontrola.
b)	� Obrako hondakinen kudeaketa eta Eraikuntzako hondakinen ekoizpena, kudea-

keta eta eraispena erregulatzen dituen otsailaren 1eko 105/2008 Errege Dekre-
tuaren eta Betelanetan eta jatorri duten obrak ez direnetan erabiltzeko hondea-
tutako material naturalak balorizatzeko arau orokorrei buruzko urriaren 10eko 
APM/1007/2017 Aginduaren aplikazioa.

c)	 Sortutako isurtzeen kalitatearen kontrola.
d)	� Drainaketa-sistemak mantentzea, ubide eta lurrera eginiko isurketa kutsagarriak 

gutxitzea lortze aldera.
e)	� Ballonti ibaiaren ibilguaren egoera ekologikoaren jarraipena, eragiketa aurreko 

fasean, obren fasean eta azpiegituraren ustiapenean.
f)	 Lamiakoko ibarreko hezeguneari ez eragitea.
g)	� Zarataren kontrako neurrien burutzapen, abiarazte eta eraginkortasun mailaren 

kontrola.
h)	� Eraikuntza lanetan sortutako zarata mailak. Makineriaren kontrola barne hartuko 

da.

i)	 Atmosferaren kutsatzaileen bilakaera, bai obra-fasean bai ustiapenean.
j)	� Ballontiko eremuan kutsatuta egon daitezkeen lurzoruak dauden lekuetan egin-

dako jarduketak gainbegiratzeari eta egiaztatzea.
k)	� Batez ere Artatzako parkeari eta beste espazio libre, parke eta lorategi batzuei 

eragiten die, eta horiek zaintzeko, zaharberritzeko edo birgaitzeko neurriak.
l)	� Bizkaian ohiko diren espezie inbaditzaileen hedapenaren kontrola (Cortaderia 

spp, Buddleja davidii, Acacia dealbata, Fallopia japonica, Robinia pseudoacacia, 
etab.).

m)	� Egindako birlandaketen kalitatea eta eraginkortasuna, bai eta hutsarteak birjar-
tzea ere.

n)	� Eskumen sektoriala duten erakunde edo administrazioen aginduzko baimenetan 
ezarritako ingurumen-arloko baldintzak kontrolatzea (urak, hondakinak, zarata, 
lurzorua, etab.) bai eta udal-eremuko baimenetan ezarritakoak ere.

ñ)	� Ahal denean, honako hauek zehaztu beharko ditu ingurumena zaintzeko progra-
mak kontrolatu beharreko ingurumen ezaugarri bakoitzerako.

		  •	 Kontroleko parametroak.
		  •	 Neurketen aldizkakotasuna.
		  •	 Kontrol-guneen kokapena.
		  •	 Kontroleko metodologia eta beharrezko homologazioak, hala denean.
		  •	 Parametro bakoitzerako mugak.
o)	� Proposatutako konpentsazio-neurrien betearazpena eta funtzionaltasuna kontro-

latzeari buruz.

9.2.	 Ingurumena zaintzeko programaren emaitzen bidalketa
IZP osatzen duten analisi eta txostenen emaitzak behar bezala erregistratuko dira, 

eta Natura Ingurunearen eta Nekazaritzaren Foru Sail honetara bidaliko dira. Obraren 
fasean, emaitzak hilero bidaliko dira eta, berme-aldian zehar, sei hilean behin. Obra 
behin betiko entregatu ostean edo berme-aldia amaitu eta gero, gutxienez, urtean behin 
bidaliko dira. IZP horren emaitzekin batera, ingurumen-aholkularitza teknikoak egindako 
txostenak ere aurkeztu beharko dira.

Txosten horietan, emaitzak aztertuko dira, eta bereziki aipatuko dira aldi horretan 
izandako gorabehera garrantzitsuenak, horien zergatiak eta konponbideak. Ondorioen 
kapitulua izango dute, eta bertan ebaluatuko da ingurumen-inpaktuaren adierazpen ho-
netan ezarritako baldintzen betetze-maila zenbatekoa den, erabilitako neurri zuzentzaile 
eta konpentsatzaileen eraginkortasuna, eta, hala badagokio, neurri zuzentzaile gehiga-
rriak edo egindako kontrolen aldizkakotasunean egindako aldaketak proposatuko dira.

Kasuan-kasuan aplikagarria den araudiari kalterik egin gabe, sustatzaileak datuak 
euskarri egokian gordeko ditu, gutxienez, bost urtez, eta administrazio publikoetako ikus-
karitza-zerbitzuei eskuetaratzeko moduan izango ditu.

Txosten berezi bat egingo da ingurumen-narriadurak edo arrisku-egoerak dakartza-
ten salbuespenezko inguruabarrak gertatzen direnean, bai eraikuntza-fasean, bai fun-
tzionamendu-fasean, organo eskudunei berehala jakinarazteari kalterik egin gabe.

Natura Ingurunearen eta Nekazaritzaren Foru Sail honek puntu honetan aipatutako 
txostenak aztertuta, aurreikusitako jarduketetan aldaketak egin ahal izango dira, inguru-
men-inpaktuaren adierazpen honen helburuak hobeto lortzeko.

Txosten horietan, zehazki, landareztatzearen emaitzak jasoko dira, eta, ezarritako 
gutxieneko helburuak bete ezean, berriro landareztatzeko aukera jasoko da.

Obra behin betiko entregatzen denetik edo bermealdia amaitzen denetik gutxienez 
hiru urteko epea amaitzen denean, jarraipenaren urteko txostenean, lortutako esperien-
tzian eta ondorioetan oinarrituta, hurrengo urteetan bete beharreko Ingurumena Zaintze-
ko Programa proposatuko da, Natura Ingurunearen eta Nekazaritzaren Foru Sailak onar 
dezan.

Era berean, ingurumen organoari aurkeztu beharko zaizkio konpentsazio-neurriei lo-
tutako proiektuen jarraipenari buruz adierazten diren txostenak.

10.	 Ingurumen-organo honi igorri beharreko dokumentazioa
Ingurumenaren gaineko eraginari buruzko adierazpen honen aurreko ataletan xeda-

tutakoari kalterik egin gabe, proiektuaren sustatzaileak agiri hauek bidali beharko ditu 
Natura Ingurunearen eta Nekazaritzaren Foru Sailera, behin betiko onartu baino 45 egun 
lehenago gutxienez:

— �«Europa Barneko Oinarrizko Sarean (TEN-T), Korridore Atlantikoko elementueta-
rako eta nodoetarako sarbideetan (Bilbon eta Bizkaiko metropoli-eremuan) pilake-
ta eta kalteberatasuna murrizteko eraikuntza-proiektua: sarea saretzea BI-637tik 
A-8, MHS/E-70 eta BI-628ra (Lamiakoko ibai azpikoa eraikitzeko proiektua) aldeen 
arteko konexioaren bidez» proiektuak egokia izan beharko du ingurumen-inpak-
tuaren adierazpen honetan zehaztutako baldintzetarako.

— �Ingurumen-inpaktuaren azterketaren agiri bategina, proiektuaren dokumentazioan 
egindako handitze edo aldaketa guztiak jasotzen dituena, ingurumenekoak izan 
edo ez, IIAd hau eman aurretik, eta, era berean, txosten honen bidez eskatutako 
dokumentazio gehigarri guztia jasotzen duena. Testu bateginak obren neurri zu-
zentzaileak eta ingurumena zaintzeko programa zehaztu beharko ditu, IIAd hone-
tan eskatutako dokumentaziora egokituta.

Era berean, eta obrak hasi baino hilabete lehenago gutxienez, egikaritze-obren ingu-
rumen-lanen plana eta Ingurumen Jardunbide Egokien Eskuliburua. Eta eragiketa aurre-
ko, obretako eta ustiapeneko faseetan, ingurumen-txostenak, proiektuaren sustatzaileak 
aurkeztu beharreko dokumentazioa ikusita adierazi beharreko aldizkakotasunarekin.

Azkenik, IIAd honetako 6.4 atalean ezarritako konpentsazio-neurri guztiak garatzen 
dituzten agiri teknikoak (memoria, planoak, baldintzen agiria eta aurrekontua).

Horrenbestez, eta otsailaren 13ko 3/87 Foru Arauak, Bizkaiko Lurralde Historikoko 
Foru Erakundeen Hautapen, Antolaketa, Araubide eta Jardunbideari buruzkoak, 39. arti-
kuluaren i) letran eta 67.1 artikuluan xedatutakoekin bat etorriz, eta Bizkaiko Foru Aldun-
diaren maiatzaren 31ko 79/2022 Foru Dekretuak, Iraunkortasuna eta Ingurune Naturala 
Zaintzeko Sailaren egitura organikoa arautzen duenak, xedatutakoa betez, sinatzen du-
tenek proposatuta, honako hau

XEDATZEN DUT

Lehenengoa: Lurralde Garapenerako Zuzendaritza Nagusiak sustatutako «Europa 
Barneko Oinarrizko Sarean (TEN-T), Korridore Atlantikoko elementuetarako eta nodoe-
tarako sarbideetan (Bilbon eta Bizkaiko metropoli-eremuan) pilaketa eta kalteberatasuna 
murrizteko eraikuntza-proiektua: sarea saretzea BI-637tik A-8, MHS/E-70 eta BI-628ra 
(Lamiakoko ibai azpikoa eraikitzeko proiektua) aldeen arteko konexioaren bidez» proiek-
tuaren ingurumen-inpaktuaren adierazpena egitea, eta proiektuaren aldeko txostena egi-
tea, betiere ingurumen-inpaktuaren adierazpen honetan ezartzen diren zehaztapenak 
betetzen badira.

Bigarrena: Ebazpen hau publikoki jakinaraziko da Bizkaiko Lurralde Historikoko aldiz-
kari ofizialaren eta Bizkaiko Foru Aldundiko Ingurune Naturala eta Nekazaritza Sustatze-
ko Sailaren webgunean (http://www.bizkaia.eus/evaluacion).

Hirugarrena: Euskal Autonomia Erkidegoko Ingurumen Administrazioari buruzko 
abenduaren 9ko 10/2021 Legearen 78.4 artikuluarekin bat etorriz, lau (4) urteko epea 
ezartzea proiektua gauzatzen hasteko, ingurumen-inpaktuaren adierazpena Bizkaiko 
Aldizkari Ofizialean argitaratzen denetik zenbatzen hasita. Lurralde Garapenerako Zu-
zendaritza Nagusiak, proiektuaren sustatzailea den aldetik, proiektua gauzatzen hasteko 
data jakinarazi beharko dio ingurumen organo honi.

Laugarrena: Euskadiko Ingurumen Administrazioaren azaroaren 9ko 10/2021 Legea-
ren 78,1. artikuluak xedatutakoari jarraiki, ingurumen-inpaktuaren adierazpen hau nahi-
taezkoa eta loteslea da.

Bosgarrena: 21/2013 Legearen 41.4 artikuluak dioenarekin bat etorriz, ezin da in-
gurumen-inpaktuaren adierazpen honen aurkako errekurtsorik jarri. Hala ere, proiektua 
baimentzeko egintzaren aurka bidezkoak diren errekurtsoak jarri ahalko dira administra-
zio-bidean zein auzibidean, hala badagokio.

Seigarrena: Sustatzaileak, ebaluatutako proiektuari doazkion lanak iragartzeko kar-
teletan, ingurumen-inpaktuaren adierazpen hau argitaratzen deneko Bizkaiko Aldizkari 
Ofizialaren zenbakia eta data agertu beharko ditu.

Zazpigarrena: Proiektua behin betiko onartu aurretik, sustatzaileak (Bizkaiko Foru 
Aldundiko Lurralde Garapenerako Zuzendaritza Nagusiak) behin betiko proiektua bidali 
beharko du, ingurumen-inpaktuaren adierazpen honetan ezarritako neurriak ezartzearen 
ondoriozko aldaketekin, ingurumen organo honek baloratu dezan eta Foru Agindu hau 
eraginkorra izan dadin.

Zortzigarrena: Ebazpen hau Bizkaiko Foru Aldundiko Lurralde Garapenerako Zuzen-
daritza Nagusiari jakinaraztea.

Bilbon, 2023ko azaroarren 13an.
Ingurune Naturala eta Nekazaritza 

Sustatzeko foru diputatua,
ARANTZAZU ATUCHA LEJARRETA

